
 

ᓄᕕᐱᕆ 30, 2017 
 
ᒪᓕᒐᓕᐅᖅᑎ ᔩᓂ ᐃHᐊᓗᐊᒃ 
ᒥᓂᔅᑕ ᑲᒪᒋᔭᖃᖅᑐᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᒪᓕᒐᓕᐅᕐᕕᒃ ᓄᓇᕗᒻᒥᑦ  
ᑎᑎᖅᑲᒃᑯᕕᐊ 2410  
ᐃᖃᓗᐃᑦ, ᓄᓇᕗᑦ X0A 0H0 
 
 
ᐊᐃᖓᐃ ᒥᓂᔅᑕ ᐃᕼᓗᐊᒃ:  
 
ᐱᔾᔪᑎᓕᒃ: ᐊᖏᔪᖅ ᐱᓕᕆᐊᒃᓴᖃᕈᒪᔾᔪᑎ ᖁᓪᓗᖅᑑᑉ ᐊᐅᓚᐅᑎᖃᕐᕕᐊ ᐊᓯᔾᔨᖅᑕᐅᓗᓂ, ᐅᓂᒃᑳᖅ 2017-
04. 
 
ᑎᑎᖅᑲᑎᒍᑦ ᔪᓚᐃ 13, 2017-ᒥᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓇᓱᐊᓚᐅᖕᒪᑕ ᒥᓂᔅᑕᒧᑦ ᑲᒪᒋᔭᓕᒃ 
ᐊᖏᖅᑕᐅᓂᒃᓴᒧᑦ ᐊᖏᔪᒧᑦ ᐊᑭᑐᔫᑎᓄᑦ ᐱᓕᕆᐊᖃᕈᒪᔾᔪᑎᒥᑦ ᓄᑖᒥᑦ ᐊᐅᓚᐅᑎᖃᕐᕕᒃᓴᒧᑦ 
ᖁᕐᓗᖅᑐᒥᐅᓄᑦ. ᑕᒡᕙᓂᔅᓴᐃᓐᓇᖅ ᑎᑎᖅᑲᒥᑦ, ᒥᓂᔅᑕ ᑲᒪᒋᔭᓕᒃ ᐅᖃᐅᔾᔪᖅᑕᐅᔪᒪᓚᐅᖕᒪᑦ ᐆᒻᒪᖅᑯᑏᑦ 
ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᓄᓇᕗᒻᒥᑦ ᐱᔾᔪᑎᒋᓪᓗᒍ ᖁᓪᓕᒃᑯᑦ ᐱᓇᔫᑖᓂᑦ.  
 
ᑭᐅᓇᓱᒃᖢᒍ ᐱᓇᔫᑎᒋᔭᑦ ᒥᓂᔅᑕᐅᓪᓗ ᐅᖃᐅᔾᔪᖅᑕᐅᔪᒪᓂᖓ, ᐊᑏ ᑕᑯᒍᑦ ᐃᓚᓕᐅᑎᓯᒪᔪᑦ ᐆᒻᒪᖅᑯᑏᑦ 
ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐊᖏᔫᑎᓄᑦ ᐱᓕᕆᐊᖃᕈᒪᔾᔪᑖ ᖁᓪᓗᖅᑐᒥ ᐊᐅᓚᐅᑎᖃᕐᕕᐊ 
ᐊᓯᔾᔨᖅᑕᐅᓂᖓᓄᑦ ᐅᓂᒃᑳᖓᓂ 2017-04.  
 
ᐃᓚᓐᓇᕆᔭᐃᑦ,  
 

 
 
ᐋᓐᑐᓂ ᕉᔅ 
ᐃᒃᓯᕙᐅᑕᖅ 
ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ  
 

ᐱᑎᑕᐅᔪᑦ:  ᓯᕗᓕᖅᑎ ᐹᓪ ᖁᐊᓴ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ                     
ᑲᑎᒪᔨᖏᓐᓂᑦ 
         ᑳᑎ ᐅᒃᐱᒃ, ᒥᓂᔅᑕᐅᑉ ᑐᒡᓕᐊ ᒐᕙᒪᓕᕆᔨᒃᑯᓐᓄᑦ 

                ᐳᕉᓅ ᐱᕇᕋ; ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᖓᔪᖅᑳᖅ  
                ᓘᕆ−ᐋᓐ ᐅᐊᐃᑦ, ᑐᑭᒧᐊᒃᑎᑦᑎᔨᒻᒪᕆᒃ 

P.O. ᑎᑎᖅᑲᑯᕕᐊ 100, ᐃᓂᖓ 200 ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ: 867-975-6054 URRC@gov.nu.ca 



 
ᐅᓂᒃᑳᓕᐊᖅ ᒥᓂᔅᑐᒧᑦ ᑲᒪᒋᔭᖃᖅᑐᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᐆᒧᖓ:  
 
 

ᐊᖏᔪᖅ ᐱᖁᑎᔾᔪᐊᖅ ᓴᓇᔭᐅᓂᐊᓄᑦ ᐱᔪᓐᓇᐅᑎᒧᑦ ᐆᒃᑐᕌᐅᑎᖓ ᓄᑖᖅ 
ᐊᐅᓚᐅᑎᖃᕝᕕᔅᓴᒧᑦ ᖁᓪᓗᖅᑑᑉ ᓄᓇᓕᐊᓂ 

 
 

ᐅᓂᒃᑳᓕᐊᖓᑦ 2017-04 
 
 
 
 
 
 
 
 
 

 
 

ᓄᕙᒻᐸ 29, 2017 
 
 
 
 
 

ᐆᒪᖅᑯᑎᑦ ᐊᑭᓕᒐᔅᓴᓄᑦ ᕿᒥᕐᕈᐃᔨᑦ ᑲᑎᒪᔨᖏᑦ  

ᑲᑎᒪᔨᖏᑦ    

ᐋᓐᑕᓂ ᕋᐅᔅ   ᐃᒃᓯᕙᐅᑕᖅ 

    ᒍᕌᒻ ᓛᒃ    ᐃᒃᓯᕙᐅᑕᐅᑉ ᑐᖓᓕᐊ 

ᔨᒥ ᐊᒃᑲᕚᒃ   ᑲᑎᒪᔨ 

ᕋᐱᓐ ᓯᓐᑭᓕᐊ   ᑲᑎᒪᔨ 

ᓈᑎᐊ ᓯᒃᑲᐅᓐ   ᑲᑎᒪᔨ 

 

 

 

ᐃᑲᔪᖅᑎᖏᑦ 
    ᓗᐊᕆ−ᐋᓐ ᕙᐃᑦ   ᐊᐅᓚᑦᑎᔨ ᑲᒪᔨᖓᑦ  

    ᕌᔾ ᕋᑦᓇᓐᑕᓐ   ᖃᐅᔨᒪᔨᑕᖅ 

ᓇᐄᓕᒋᐊᖓᔪᑦ ᓇᓪᓕᐊᖑᓂᖏᑕ  
 
 

AMI  ᐃᒻᒥᒃᑯᑦ ᓇᐄᓴᐅᓯᕆᓲᑦ ᐱᖁᑎᔾᔪᐊᖏᑦ  

EV  ᐅᖅᓱᐋᓗᒻᒨᖏᑦᑐᑦ ᓄᓇᓯᐅᑎᑦ  

GRA  ᑕᒪᐃᓐᓄᑦ ᐊᑭᓕᐅᑎᔅᓴᓄᑦ ᐆᒃᑐᕋᐅᑎᖓ  

IC  ᐃᓕᓯᒪᔪᖅ ᐃᓱᖃᓐᓂᖓ ᐆᒻᒪᖅᑯᑎᓄᑦ 

IFC  ᐃᓕᓯᒪᔪᖅ ᑭᒡᓕᖓ ᐃᓱᖃᓐᓂᖓ ᐆᒻᒪᖅᑯᑎᓄᑦ 

MW  ᐊᖏᔪᔾᔪᐊᑦ ᕚᑦᓯᑦ  

NDV  ᐊᖅᐸᓯᓛᖅ ᐊᑐᖅᑕᐅᓲᖅ ᐆᒻᒪᖅᑯᑎᐅᑉ ᐊᔾᔨᒌᖏᓐᓂᖓ  

PSA  ᒐᕙᒪᒃᑯᑦ ᐱᖁᑎᖏᓐᓄᑦ ᓇᐄᓴᐅᓯᕆᓂᖓ  

QEC  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ  

RFC  ᐱᓯᒪᔭᕆᐊᓕᒃ ᑭᒡᓕᖓ ᐃᓱᖃᓐᓂᖓ ᐆᒻᒪᖅᑯᑎᓄᑦ  

URRC  ᐆᒻᒪᖅᑯᑎᑦ ᐊᑭᓕᒐᔅᓴᖏᓄᑦ ᕿᒥᕐᕈᐃᔨᑦ ᑲᑎᒪᔨᖏᑦ  

ᐅᓂᒃᑳᑉ ᐃᓗᓕᕆᔭᖏᑦ  
 

ᐃᓗᓕᖏᑦ 
1.0 ᓇᑭᙶᓂᖓ ................................................................................................................ Error! Bookmark not defined. 

2.0 ᖃᓄᐃᑦᑑᓂᖏᑦ ᐆᒃᑐᕋᐅᑎᑦᑕ ................................................................................. Error! Bookmark not defined. 

3.0 ᐊᐅᓚᓂᖓ .................................................................................................................. Error! Bookmark not defined. 

3.1 ᐊᖏᔫᔪᖅ ᒥᑭᓐᓂᖅᓴᓪᓘᓐᓃᑦ ᐆᒃᑐᕋᐅᑎᖓ .................................................... Error! Bookmark not defined. 

3.2 ᑭᒃᑯᓕᒫᓂᒃ ᑐᓴᕋᓱᐊᕈᑏᑦ ᐊᐅᓚᓂᖓ ........................................................................................................................... 10 

4.0 ᕿᒥᕐᕈᔭᐅᓂᖓ ᐆᒃᑐᕋᐅᑎᖓ .................................................................................. Error! Bookmark not defined. 

4.1 ᐱᑕᖃᕆᐊᖃᓐᓂᖓ ᓴᓇᔭᐅᓇᓱᒃᑐᖅ ................................................................. Error! Bookmark not defined. 

4.2 ᐊᓯᖓᓅᖓᔪᑦ ᓴᓇᐅᒪᓂᐊᓄᑦ ᐃᓱᒪᖃᐅᓯᐅᓂᑯᑦ ........................................... Error! Bookmark not defined. 

5.0 ᐊᑐᓕᖁᔭᖓᑦ ᐊᑭᓕᒐᔅᓴᓄᑦ ᕿᒥᕐᕈᐃᔨᒃᑯᑦ ........................................................... Error! Bookmark not defined. 

1.0 ᓇᑭᙶᓂᖓ 
 

1. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (ᐆᒻᒪᖅᑯᑎᓕᕆᔨᑦ), ᑎᒃᑯᐊᒐᖅ ᐆᒻᒪᖅᑯᑎᓕᕆᔨᖓ, ᐱᔭᕆᐊᖃᖅᑎᑕᐅᕗᖅ 

ᒪᓕᒃᖢᒍ ᐅᖃᐅᓯᖅᑕᖅ 18.1 ᑖᔅᓱᒪᐅᑉ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᒪᓕᒐᖅ (ᐆᒻᒪᖅᑯᑎᓕᕆᔨᒃᑯᑦ 

ᒪᓕᒐᖓ), ᐊᖏᖅᑕᐅᓇᓱᒋᐊᖃᖅᖢᑎᒃ ᒥᓂᔅᑐᒥᒃ ᑲᒪᒋᔭᖃᖅᑐᒥᒃ ᐱᓕᕆᒋᐊᓕᕈᑎᒃ ᐊᖏᔪᒥᒃ ᐱᖁᑎᔾᔪᐊᔅᓴᐅᑉ 

ᓴᓇᔭᔅᓵᓂᒃ. ᐅᓇ ᑕᑯᓪᓗᒍ, ᐅᖃᐅᓯᖅᑕᖓ 18.1 ᑕᕝᕙᓂ ᒪᓕᒐᖓᑕ ᐆᒻᒪᖅᑯᑎᓕᕆᔨᒃᑯᑦ ᑎᑎᕋᖅᓯᒪᒻᒪᑦ ᐃᒪᓐᓇ:  

ᑐᑭᓕᐅᕈᑖ 
 (1) ᐅᕙᓂ ᑎᑎᕋᖅᓯᒪᓂᐊᓂ, ‘ᐊᖏᔪᖅ ᐱᖁᑎᔾᔪᐊᖅ ᓴᓇᔭᔅᓴᖅ” ᑐᑭᖃᖅᑐᖅ ᐱᖁᑎᔾᔪᐊᔅᓴᖅ ᓴᓇᔭᐅᔪᔅᓴᖅ 

ᐊᑭᖓ ᐅᖓᑖᓃᑦᑐᖅ $5,000,000. 
 
ᐊᖏᔪᖅ ᐱᖁᑎᔾᔪᐊᖅ ᓴᓇᔭᔅᓴᖅ  
(2) ᑖᓐᓇ ᑎᒥᖁᑖ ᐱᓕᕆᒋᐊᔾᔮᙱᓚᒃ, ᐱᔪᓐᓇᖅᑎᑦᑎᓗᓂᓘᓐᓃᑦ ᐊᓪᓕᐊᓂᒃ ᑎᒥᐆᔪᓂᒃ ᐱᓕᕆᑎᑦᑎᓗᑎᒃ, 

ᐊᖏᔪᒥᒃ ᐱᖁᑎᔾᔪᐊᑉ ᓴᓇᔭᐅᓂᖓᓐᓂᒃ ᑭᓯᐊᓂᓕ ᓯᕗᓂᐊᒍᑦ ᐆᒃᑐᑎᓂ ᑐᓂᓯᒪᒍᓂᐅᒃ ᒥᓂᔅᑕᖓᓄᑦ 
ᐸᐃᑉᐹᒥᒃ ᐊᖏᕈᑖᓂᒃ ᑐᓐᓂᕆᔭᐅᔪᒪᓗᑎᒃ ᓴᓇᔪᒪᔭᖓᓄᑦ.  

 
ᒥᓂᔅᑕᖓ ᑐᓴᕆᐊᕋᓱᒍᓐᓇᖅᑐᖅ  
(3) ᓯᕗᓂᐊᒍᑦ ᑭᐆᒋᐊᕆᓇᓱᓚᐅᖏᓐᓂᒻᒥᓂᒃ ᐅᒃᑑᑎᒋᔭᐅᔪᒥᒃ ᐱᔪᒪᔪᖅ ᐊᖏᖅᑕᐅᔪᒪᓂᒻᒧᑦ ᐊᑖᒍᑦ 

ᐅᖃᐅᓯᖅᑕᕋᓛᑉ (2), ᑖᓐᓇ ᒥᓂᔅᑕᖓ ᑐᓴᕋᓱᐊᕈᓐᓇᖅᑐᖅ ᐅᖃᐅᔾᔨᖅᓱᐃᔾᔪᑎᖏᓐᓂᒃ ᐆᒻᒪᖅᑯᑎᑦ 
ᐊᑭᓕᒐᔅᓴᖏᓄᑦ ᕿᒥᕐᕈᐃᔨᑦ ᑲᑎᒪᔨᖏᑦ ᓇᑉᐸᖅᑎᑕᐅᓂᑰᔪᑦ ᐊᑐᖅᖢᒍ ᑖᓐᓇ ᐆᒻᒪᖅᑯᑎᑦ ᐊᑭᓕᒐᔅᓴᖏᓄᑦ 
ᕿᒥᕐᕈᐃᔨᑦ ᑲᑎᒪᔨᖏᑦ ᒪᓕᒐᖅ. 

 
ᑎᒥᖁᑖ ᑐᑭᓯᒋᐊᕈᑎᓂᒃ ᐊᑐᐃᓐᓇᕈᐃᔭᕆᐊᓕᒃ  
(4) ᑖᓐᓇ ᑎᒥᖁᑖ ᐊᑐᐃᓐᓇᕈᐃᓗᓂ ᑖᔅᓱᒧᖓ ᒥᓂᔅᑕᒥᓄᑦ ᐊᒻᒪᑦᑕᐅᖅ ᐆᒻᒪᖅᑯᑎᑦ ᐊᑭᓕᒐᔅᓴᖏᓄᑦ ᕿᒥᕐᕈᐃᔨᑦ 

ᑲᑎᒪᔨᖏᓄᑦ ᑐᑭᓯᐆᒪᔾᔪᑎᓕᒫᓂᒃ ᐃᓗᐃᑦᑐᕈᐃᔾᔪᑎᔅᓴᑦ ᑖᔅᓱᒧᖓ ᒥᓂᔅᑕᖓᓄᑦ ᐃᓱᒪᓕᐅᕆᔪᓐᓇᖁᓪᓗᒍ 
ᓇᓪᓕᐊᒃ ᐱᔪᒪᓂᐊᓄᑦ ᐊᑐᓐᓂᐊᒻᒪᖔᒻᒥᓂᐅᒃ.  

 
ᒥᓂᔅᑐᖓ ᐃᒪᐃᑦᑐᓐᓇᖅᑐᖅ 
(5) ᑖᓐᓇ ᒥᓂᔅᑕᖓ ᐅᑯᓂᖓ ᐊᑐᕈᓐᓇᖅᐳᖅ 
(ᐃ) ᑐᓂᓗᓂᐅᒃ ᐊᖏᕈᑖ ᐱᒋᐊᕈᑖ ᐊᖏᔪᒥᒃ ᐱᖁᑎᔾᔪᐊᑉ ᓴᓇᓂᔅᓴᖓ, ᑭᒡᓕᖃᐅᓪᓗᓂ ᐋᒃᑲᓘᓐᓃᑦ; ᐊᒻᒪᓘᓐᓃᑦ  
(ᐅ) ᐊᖏᖅᓯᖏᑦᑎᐊᒻᒪᕆᓪᓗᓂ ᐱᔪᒪᔭᐅᔪᒥᒃ.  
 
ᑎᓕᐅᕈᑖ 
(6) ᐊᖏᖅᓯᒪᔾᔪᑖ ᑐᓂᔭᖅ ᒥᓂᔅᑑᔪᒧᑦ ᑐᓐᓂᕆᔭᐅᓗᓂ ᑎᑎᕋᖅᓯᒪᔪᒥ (5)(ᐃ) ᐃᓕᖅᑯᓯᖃᓪᓗᓂ 

ᑎᓕᐅᕈᑎᐆᓗᓂ.  
 

2. ᐅᖃᐅᓯᖅᑕᖅ 7ᐳ) ᑕᕝᕙᓂ ᕿᒥᕐᕈᐃᔨᒃᑯᑦ ᒪᓕᒐᖓᓂᒃ ᐅᖃᖅᓯᒪᕗᖅ, ᐃᓚᖃᐅᕆᓪᓗᓂ, ᐱᔾᔪᑎᖏᑦ ᕿᒥᕐᕈᐃᔨᑦ 

ᑲᑎᒪᔨᖏᑕ ᐅᖃᐅᔾᔨᖅᓱᐃᖃᑦᑕᓐᓂᐊᓐᓂᖏᓐᓂᒃ ᒥᓂᔅᑑᔪᒥᒃ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ 

ᐱᓪᓗᒋᑦ ᐆᒃᑐᕋᐅᑎᖏᑦ ᐱᖁᑎᔾᔪᐊᑦ ᓴᓇᔭᐅᓂᖏᑕ ᐊᑖᒍᑦ ᐅᖃᐅᓯᖅᑕᐅᑉ 18.1 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᒪᓕᒐᖅ. 

3. ᔪᓚᐄ 13, 2017, ᐆᒻᒪᖅᑯᑎᓕᕆᔨᒃᑯᑦ ᐆᒃᑐᕋᐆᑎᒥᓂᒃ ᓇᔅᓯᐅᔾᔨᓪᓗᑎᒃ ᒥᓂᔅᑐᒧᑦ ᐱᔪᓐᓇᐅᑎᒥᒃ ᓴᓇᔾᔪᑎᒥᒃ ᓄᑖᒥᒃ 

ᐊᐅᓚᐅᑎᖃᕝᕕᒻᒥᒃ ᐊᖏᔪᑦ ᐱᖁᑎᔾᔪᐊᑦ ᓴᓇᔭᔅᓴᑦ ᐱᔪᓐᓇᐅᑖᒍᑦ ᖁᓪᓗᖅᑑᒻᒧᑦ. ᐅᓪᓗᖓᒍᑦ ᑕᕝᕘᓇ, ᒥᓂᔅᑑᔪᖅ 

ᑲᒪᒋᔭᓕᒃ ᐱᔪᒪᓪᓗᓂ ᐅᖃᐅᔾᔨᖅᓱᐃᔾᔪᑎᖏᓐᓂᒃ ᑲᑎᒪᔨᒃᑯᑦ ᐆᒃᑐᕋᕈᑕᐅᔪᒧᑦ. ᕿᒥᕐᕈᔨᑦ ᑲᑎᒪᔨᖏᑦ 

ᑕᑯᓇᔅᓯᒪᓂᕆᔭᖏᑦ ᑖᔅᓱᒥᖓ ᐱᔪᒪᓂᐊᓄᑦ ᐃᓗᐊᓃᑉᐳᑦ ᐆᒪᐅᑉ ᐅᓂᒃᑳᓕᐊᕆᔭᑦᑕ.  

2.0 ᖃᓄᐃᑦᑑᓂᖏᑦ ᐆᒃᑐᕋᐅᑎᑦᑕ 

 
4. ᐆᒻᒪᖅᑯᑎᓕᕆᔨᒃᑯᑦ ᐱᒋᐊᕈᒪᕗᑦ ᓴᓇᒋᐊᕈᒪᓪᓗᑎᒃ ᓄᑖᒥᒃ ᐊᐅᓚᐅᑎᖃᕝᕕᔅᓴᒥᒃ ᓄᓇᓕᐊᓄᑦ ᖁᓪᓗᖅᑑᑉ 

ᑭᖑᕝᕖᔪᔅᓴᖅ ᐊᐅᓚᐅᑎᖃᕝᕕᒋᔭᖓᓐᓂᒃ ᐅᓪᓗᒥ, ᐊᑭᖃᓪᓗᐊᕋᔭᖅᖢᓂ $31,400,000. ᖁᓪᓗᖅᑑᖅ 

ᐱᖓᓐᓇᖅᐸᓯᓛᖑᕗᖅ ᓄᓇᕘᑉ ᓄᓇᓕᖏᓐᓂᒃ ᖁᓛᓃᖢᓂ ᐅᑭᐅᖅᑕᖅᑑᑉ ᐊᕙᓗᙳᐊᖓᑕ ᑲᓇᑕᐅᑉ ᓄᓇᖁᑖᓂ 

ᐊᑯᐊᖓᒍᑦ ᑳᐳᒪᐃᓐ ᑰᖓᑕ ᑕᕆᐅᖓᓄᑦ ᖁᓪᓗᖅᑑᑉ. ᐆᒻᒪᖅᑯᑎᓕᕆᔨᒃᑯᑦ ᐅᓪᓗᒥ ᐱᔨᑦᑎᓲᑦ 600 ᐊᑐᖅᑎᐅᔪᓂᒃ 

(ᐃᒡᓗᖃᖅᑐᑦ, ᑮᓇᐅᔭᓕᐅᕋᓱᒃᑐᑦ ᐊᖅᑯᑎᐆᓪᓗ ᐃᑯᒪᖏᑦ) ᐅᓄᓐᓂᕆᔭᖏᓪᓗ ᐊᑐᖅᑎᐅᔪᑦ 

ᐅᓄᖅᓯᒋᐊᓐᓂᐊᕋᓱᒋᔭᐅᓪᓗᓂ ᑎᑭᓪᓗᒍ 720 ᐊᕐᕌᒍᐊᒍᑦ 2031/32. ᓂᕆᐅᒋᔭᖅ ᐱᕈᖅᐸᓪᓕᐊᓂᖓ 

ᐊᑐᖅᑕᐅᓂᐊᓄᑦ ᐆᒻᒪᖅᑯᑎᓕᐊᑦᑕ 1% ᐊᕐᕌᒍᑕᒫᑦ. 

 

5. ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᕆᓯᒪᓪᓗᓂ ᐱᑐᖃᐅᓂᖓ ᐊᕐᕌᒍᑎᒍᑦ ᑎᑭᐅᑎᓕᒻᒪᑦ 50 ᐊᕐᕌᒍᓄᑦ ᐅᖓᑕᐆᔾᔨᓪᓗᓂ 

ᐊᕐᕌᒍᑦ 40 ᐊᐅᓚᓂᔅᓴᓕᐊᕕᓂᕆᔭᐅᔪᒧᑦ. ᐆᒻᒪᖅᑯᑎᓕᕆᔨᒃᑯᑦ ᐅᖃᐅᓯᓖᑦ, ᐅᓪᓗᒥ ᐊᐅᓚᐅᑎᖃᕝᕕᖓ 

ᑐᙵᐅᑦᑎᔭᓕᒃ ᖃᔅᓯᐊᔾᔪᓐᓂᒃ ᐱᔭᕆᑐᔪᑦ ᓴᓇᔭᐅᒪᓂᐊᒍᓪᓗ, ᐱᖃᓯᐅᑎᓪᓗᒋᑦ:  

ᐃ. ᐱᑐᖃᕈᓕᓐᓂᖓ ᐱᖁᑎᔾᔪᐊᑉ: ᐊᐅᓚᐅᑎᖃᕝᕕᖓ 50 ᐊᕐᕌᒍᑲᓴᓐᓄᑦ ᐊᐅᒪᓕᖅᑐᖅ. ᐃᒡᓗᖁᑖ ᓴᓂᕌᒍᓪᓗ 

ᐱᖁᑎᖏᑦ ᐱᑐᖃᕈᖅᑐᐃᓐᓇᐅᓪᓗᑎᒃ ᓱᕋᓇᑉᐸᓪᓕᐊᖏᓐᓇᓕᖅᖢᑎᓪᓗ.  

ᐅ. ᐊᐅᓚᐅᑏᑦ ᑯᖑᕝᕕᕆᐊᓖᑦ: G1 ᐊᒻᒪᓗ G4 ᐊᑐᕈᓐᓇᕈᑖᑕ ᐃᓱᐊᓄᑦ ᑎᑭᓕᒻᒪᑎᒃ 

ᑭᖑᕝᕕᕆᐊᖃᓐᓂᐊᓕᖅᖢᑎᒃ.  

ᐊ. ᐅᓗᕆᐊᓇᕈᑎᔪᑦ ᐃᓱᒪᒋᔭᔅᓴᑦ: ᐃᒡᓗᒋᔭᖓ ᐱᑐᖄᓘᓕᒻᒪᑦ ᓴᖅᑭᑉᐸᓪᓕᐊᓪᓗᑎᓪᓗ ᐱᐅᔪᓐᓃᓕᓐᓂᖏᑦ. 

ᐅᓪᓗᒥ ᑭᖑᕝᕖᕆᔾᔪᑎᖏᑦ−ᓅᑦᑕᕈᑏᑦ ᓴᐳᒻᒥᔭᐅᑎᖃᙱᑦᑐᑦ ᐃᑳᕈᑎᔪᒥᒃ ᐋᖅᑭᒐᔅᓴᐅᓇᑎᓪᓗ ᐱᑐᖃᐆᓗᐊᒧᑦ 

ᑖᓐᓇ ᓴᖅᑮᔪᖅ ᐃᑯᐊᓪᓚᓐᓂᐅᑉ/ᐅᓗᕆᐊᓇᐅᑖᓄᑦ ᓴᖅᑭᑦᑐᓐᓇᖅᑐᓂᒃ ᐊᐅᓚᐅᑎᖃᕝᕕᖓᓂᒃ. 

ᐱ. ᐊᕙᑎᒨᖓᔪᑦ ᐊᑐᕆᐊᓕᖏᑦ: ᐊᐅᓚᐅᑎᖃᕝᕕᒃ ᐅᓪᓗᒥ ᐅᖅᓱᐋᓗᔅᓴᖓᓄᑦ ᓱᓪᓗᑯᑖᖃᒻᒪᑦ ᑎᑭᐅᒪᔪᒥᒃ 1.5 

ᑭᓛᒥᑕᒧᑦ. ᑖᓐᓇ ᐊᖅᑯᑖ ᐃᑭᐊᖅᖠᖃᖏᑦᑐᖅ ᓇᓕᒧᑦᑎᖏᑦᑐᖅ ᐊᑐᖁᔭᐅᔪᓂᒃ ᐅᓪᓗᒥ ᒪᓕᒐᕋᓛᖑᔪᓄᓪᓗ. 

ᑖᒃᑯᐊ ᓄᑖᕈᕆᐊᕆᔾᔪᑎᖏᑦ ᓴᐅᖅᑲᔪᒥᒃ ᓱᓪᓗᒋᓂᐊᖅᑖᓄᑦ ᒪᓕᒃᑐᒥᒃ ᒪᓕᒐᕋᓛᓄᑦ ᐅᖓᑖᓅᕈᓐᓇᖅᐳᖅ $3 

– 5,000,000. ᐃᓚᓕᐅᑎᔪᑦ ᐊᑭᒃᑲᓐᓂᖏᑦ ᐱᔭᕆᐊᑭᓐᓂᖅᓴᐅᒐᔭᖅᑐᖅ ᓄᑖᒥᒃ ᐊᐅᓚᐅᑎᖃᕝᕕᒻᒥᒃ ᓴᓇᒍᑦᑕ 

ᐅᖅᓱᐋᓗᖃᕝᕕᐅᑉ ᖃᑦᑕᐅᔮᓗᖃᕝᕕᐊᑕ ᖃᓂᒋᔮᓄᑦ ᓱᓪᓗᑯᑖᒥᒃ ᓴᓇᔭᕆᐊᖃᕈᓐᓃᓪᓗᑕ.  

 

6. ᐆᒻᒪᖅᑯᑎᓕᕆᔨᒃᑯᑦ ᐅᖃᖅᖢᒃᑎ, ᓄᑖᖅ ᐊᐅᓚᐅᑎᖃᕝᕕᔅᓴᐅᑉ ᑎᑎᕋᐅᔭᖅᓯᒪᓂᖓ ᐱᔭᕇᖅᓯᒪᓂᐊᓪᓗᓂ ᐱᖓᔪᐊᑕ 

ᑕᖅᑮᑦ ᑲᑎᖅᓱᖓᔪᒥᒃ 2018/19, ᑭᒡᓕᓯᓂᐊᕆᔭᖃᖅᑐᓂᒃ ᐱᔫᒥᓴᐅᑎᓪᓗ ᐱᔪᓐᓇᖅᑎᑕᐅᓗᑎᒃ ᑎᑭᓴᐄᓂᒻᒧᑦ 

ᓴᓇᔾᔪᑎᔅᓴᒥᓂᒃ ᑳᓐᑐᕌᔅᓴᓄᓪᓗ ᓴᓇᑎᓐᓂᐊᖅᑕᒥᓄᑦ. ᓄᓇᖓ ᓴᓇᔭᐅᕙᓪᓕᐊᓕᓪᓗᓂ ᐊᐅᔭᖓᒍᑦ 2019  

ᐊᐅᓚᐅᑎᖃᕝᕕᔅᓴᐅᑉ ᓴᐅᓂᖏᑦ ᐃᓗᓕᖏᓪᓗ ᐅᒥᐊᔾᔪᐊᒃᑯᑦ ᑎᑭᑎᑕᐅᓗᑎᒃ 2019; ᓴᓇᔭᐅᓯᒋᐊᓪᓗᓂ 

ᐊᐅᓚᐅᑎᖃᕝᕕᖓ ᐃᓗᐊᒍᑦ ᐊᐅᔭᖓᑕ 2019 ᐊᒻᒪ ᐱᔭᕇᖅᑕᐅᓯᒪᓇᓱᒃᖢᓂ ᐱᖓᔪᐊᒍᑦ ᑕᖅᑮᑦ ᑲᑎᖅᓱᖓᓂᐊᑕ 

ᐊᕐᕌᒎᑉ 2020/21. 

 

7. ᐆᒻᒪᖅᑯᑎᓕᕆᔨᒃᑯᑦ ᑐᓐᓂᕆᓯᓪᓗᑎᒃ ᕿᒥᕐᕈᐃᔨᑦ ᑲᑎᒪᔨᓄᑦ ᒪᕐᕉᓐᓂᒃ ᓴᓇᔭᔅᓴᓄᑦ ᐃᓱᒪᒋᔭᔅᓴᓂᒃ, ᐱᔾᔪᑎᓖᒃ 

ᓴᓇᔪᒪᓂᐅᑉ ᐱᔪᓐᓇᐅᑎᒥᒃ ᐊᖏᖅᑕᐅᔾᔪᑎᔅᓵᓄᑦ.   

 
8. ᐃᓱᒪᔅᓴᖅᓯᐅᕈᑦ 1 – ᐊᖏᔪᒻᒪᕇᑦ ᐊᐅᓚᐅᑎᖃᕝᕕᐊᓄᑦ ᓄᑖᕈᕆᐊᕈᑏᑦ  

ᐅᓇ ᐃᓱᒪᔅᓴᖅᓯᐅᕈᑦ ᐃᓚᖃᖅᑐᖅ ᓄᑖᖁᐃᓂᒻᒥᒃ ᑭᖑᕝᕖᓂᒻᒥᓪᓗ ᐊᖏᔫᑎᓂᒃ ᐃᓗᓕᕆᔭᐅᔪᓂᒃ 

ᐆᒻᒪᖅᑯᓯᐅᕆᔾᔪᑖᑕᓗ ᐊᖅᑯᑎᖏᓐᓂᒃ ᐃᓗᐊᒍᑦ ᐊᐅᓚᐅᑎᖃᕝᕕᐅᑉ, ᐱᖃᓯᐅᑎᓪᓗᒋᑦ ᐊᐅᓚᐅᑎᖏᑦ. 

ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᔪᑦ ᑖᓐᓇ ᐃᓱᒪᔅᓴᖅᓯᐅᕈᑦ ᑲᔪᓯᔪᓐᓇᖏᑦᑐᖅ ᐅᑯᓂᖓ ᐱᔾᔪᑎᖃᖅᖢᓂ:  

● ᐊᐅᓚᐅᑎᖃᕝᕕᖓ ᐱᑐᖃᐅᓗᐋᓕᒻᒪᑦ ᐊᕐᕌᒍᖏᑦ ᑕᑯᓪᓗᒋᑦ ᓄᑖᕈᕋᔅᓴᐅᔪᓐᓃᖅᖢᓂᓗ;  

● ᓄᓇᒋᔭᖓ ᐊᐅᓚᐅᑎᖃᕝᕕᐅᑉ ᒥᑭᓗᐋᒻᒪᑦ ᐴᖅᑎᓯᒪᑦᑎᐊᕆᐊᖓᓂᒃ ᓄᑖᖑᔪᑦ ᐊᐅᓚᐅᑎᖁᑎᔅᓴᖏᑕ; 

● ᓄᑖᕈᐃᓂᖅ ᐊᐅᓚᐅᑎᖃᕝᕕᐊᓂᒃ ᐱᖃᓯᐅᔾᔨᒐᔭᒻᒪᑦ ᐊᑐᑲᐃᓐᓇᖅᑐᒥᒃ ᐆᒻᒪᖅᑯᓯᐅᕆᔪᓂᒃ ᐊᐅᓚᐅᑎᓂᒃ 

ᓄᓇᒋᔭᖓᒍᑦ, ᑖᓐᓇᓗ ᑲᔪᓯᔪᓐᓇᕋᔭᕋᓂ ᐃᓂᑭᓗᐋᓐᓂᖓᓄᑦ; 

● ᓄᓇᓕᖓ ᐊᑭᕋᖅᑐᐃᓯᒪᔪᖅ ᐊᑐᖅᑕᐆᖏᓐᓇᕆᐊᖓᓄᑦ ᓄᓇᒋᔭᖓ ᐊᐅᓚᐅᑎᖃᕝᕕᒻᒧᑦ ᐊᒻᒪᓗ ᓅᑕᐅᒍᓂ 

ᓄᓇᖓ ᐊᑐᕈᒪᓯᒪᓪᓗᓂᐅᒃ ᐃᒡᓗᖃᕝᕕᔅᓴᑦ ᓄᓇᖁᑎᖏᓐᓄᑦ ᐊᓯᕈᖅᑕᐅᓗᓂ ᐊᐅᓚᐅᑎᖃᕝᕕᐅᑉ ᓄᓇᖓ 

ᐊᕙᑖᓗ;  

● ᓄᑖᕈᐃᓇᓱᓐᓂᖅ ᐅᓪᓗᒥ ᐊᐅᓚᐅᑎᖃᕝᕕᐅᔪᒥᒃ ᐃᓚᖃᕋᔭᒻᒪᑦ ᓱᓪᓗᖓᑕ ᓄᑖᕈᖅᑕᐅᓂᖓᓄᑦ ᐊᕙᑎᒧᑦ 

ᓴᐳᒻᒥᔪᑦ ᒪᓕᒐᕋᓛᑦ ᒪᓕᓪᓗᒋᑦ, ᐊᑭᖓ ᐅᖓᑖᓃᒃᑲᔭᖅᖢᓂ $3-5,000,000.00.  

 

ᒪᓕᒃᖢᒋᑦ ᐃᓱᒪᒋᔭᔅᓴᑦ ᖁᓛᒍᑦ, ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᕆᓪᓗᑎᒃ ᐃᓱᒪᔅᓴᖅᓯᐅᕈᑦ 1 ᑲᔪᓯᔪᓐᓇᖏᑦᑐᖅ 

ᐃᓱᒪᔅᓴᖅᓯᐅᕈᑎ. 

 

9. ᐃᓱᒪᔅᓴᖅᓯᐅᕈᑦ 2 – ᓄᑖᒥᒃ ᓴᓇᖔᓐᓂᖅ ᐊᐅᓚᐅᑎᖃᕝᕕᒻᒥᒃ ᓄᓇᒃᑯᑦ ᐊᓯᐊᒍᑦ  

 

ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ ᐃᓱᒪᔅᓴᖅᓯᐅᕈᑦ 2 ᐃᓚᖃᖅᖢᓂ ᓄᑖᒥᒃ ᐊᐅᓚᐅᑎᖃᕝᕕᒻᒥᒃ ᓴᓇᓂᒻᒥᒃ ᐱᐅᔾᔫᒥᔪᒥᒃ 

ᓄᓇᖃᓪᓗᓂ ᐊᕝᕕᐋᕈᑎᔾᔮᖏᑦᑐᒥᒃ ᓄᓇᓕᐅᑉ ᐱᕈᖅᐸᓪᓕᐊᓂᖓᓐᓄᑦ.  

 

ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ ᐊᐅᓚᐅᑎᖃᕝᕕᒃ ᐃᓂᖃᕋᔭᖅᑐᖅ ᑎᓴᒪᓂᒃ−ᐊᐅᓚᑎᓂᒃ ᐆᒻᒪᖅᑯᑎᓕᐅᕆᔪᓂᒃ 

ᓴᓇᐅᒪᔪᖅ ᐊᕐᕌᒍᓄᑦ 40−ᓄᑦ ᐊᐅᓚᓂᐊᓪᓗᓂ ᓄᑖᖑᔪᓂᓪᓗ ᐃᓚᐅᖅᓯᒪᓗᓂ ᐃᖏᕐᕋᑦᑎᐊᕈᑎᖏᓐᓄᑦ,  

ᐊᐅᓚᑦᑎᐊᕈᑎᖏᓄᑦ, ᐊᒻᒪᓗ ᐅᓗᕆᐊᓇᖏᑦᑐᓄᑦ; ᐊᐅᓚᐅᑎᖃᕝᕕᖓ ᐊᑐᕆᐊᖃᖅᑐᓕᒫᓂᒃ ᓇᓪᓕᖅᓯᓯᒪᒐᔭᖅᖢᓂ 

ᐱᖃᓯᐅᑎᓪᓗᒋᑦ ᐅᖅᓱᐋᓗᔅᓴᖃᕝᕕᖓ ᒥᓪᓗᐊᕈᑏᓪᓗ ᐅᖅᓱᐋᓗᔅᓴᖓᓄᑦ, ᑐᐱᕋᔭᐃᑦ ᐱᖁᑎᒃᑯᕖᑦ, ᐱᖁᑎᒃᑯᕖᑦ 

ᓇᑉᐸᖅᓯᒪᔪᑦ ᐅᖅᓱᐋᖃᕝᕕᐅᑉ ᐊᕙᓗᔅᓴᖓᓄᑦ ᓄᓇᖓᑕ ᐊᕙᑖᒍᓪᓗ ᐊᕙᓗᒋᔭᖏᓄᑦ.  

 

10. ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ, ᐊᐅᓚᐅᑎᖃᕝᕕᒃ ᓂᐱᑭᓐᓂᖅᓴᐅᓗᓂ ᐃᓯᐋᕿᖏᓐᓂᖅᓴᐅᓗᓂᓗ, ᐱᓪᓗᒍ 

ᐊᐅᓚᐅᑏᑦ ᓴᓗᒻᒪᐅᑎᖏᑦ ᐋᓐᓂᐊᕖᓪᓗ ᐊᑐᓲᖏᑦ ᓂᐱᑭᓴᐅᑎᖏᑦ; ᐊᐅᓚᐅᑎᖃᕝᕕᖓ ᓄᑖᖅ ᐃᓚᖃᕋᔭᕆᕗᖅ 

ᓄᒃᑭᓪᓚᐅᑎᓄᑦ ᐅᑏᓐᓇᓲᓂᒃ ᐅᒻᒪᖅᑯᑎᓕᐅᕈᑎᓂᒃ ᐃᓚᓕᐅᔾᔨᔪᓐᓇᓛᓪᓗᑎᒃ ᐱᑕᖃᓕᓐᓂᕈᑎᒃ.  

 

11. ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ, ᐊᑐᕈᒪᔭᖓ ᐆᒻᒪᖅᑯᓯᓕᐅᕆᔾᔪᑖ ᐊᐅᓚᐅᑎᖃᕝᑯᐊᑕ ᓄᑖᑉ ᖁᓪᓗᖅᑑᒻᒧᑦ ᐃᒻᒪᖄ 

2.6 MW−ᖑᔪᖅ ᐊᑐᓛᖑᓲᖑᓂᐊᑕᓗ ᓄᓇᓕᐅᑉ ᓇᓪᓕᕈᓐᓇᕋᔭᖅᖢᓂᐅᒃ ᐊᕐᕌᒍᓄᑦ 40−ᓄᑦ ᓇᓚᐅᑦᑖᒐᕆᔭᖏᒍᑦ 

ᐱᔭᕇᕈᓂ ᓴᓇᔭᐅᓂᖓ ᐊᐅᓚᐅᑎᖃᕝᕕᓕᐊᖑᔫᑉ ᓄᓇᓕᐊᓂ.   

3.0 ᐊᐅᓚᓂᖓ 

 
3.1 ᐊᖏᔫᔪᖅ ᒥᑭᓐᓂᖅᓴᓪᓘᓐᓃᑦ ᐆᒃᑐᕋᐅᑎᖓ 
 

12. ᐊᑖᒍᑦ ᑖᔅᓱᒪ URRC ᒪᓕᒐᖓᑕ, ᑐᑭᒧᐊᕆᔭᐅᓲᑦ ᐃᓄᑑᓪᓗᑎᒃ ᐃᓱᒪᓕᐅᖅᖢᑎᒃ ᕿᒥᕐᕈᐃᔨᑦ ᑲᑎᒪᔨᖏᑦ, ᑖᒃᑯᐊ 

ᕿᒥᕐᕈᐃᔨᑦ ᑲᑎᒪᔨᖏᑦ ᓇᓗᓇᐃᖅᓯᓂᐊᓪᓗᑎᒃ ᐅᒃᑐᕋᐅᑖ ᒥᑭᑦᑑᒻᒪᖔ ᐊᖏᔫᒻᒪᖔᓪᓘᓐᓃᑦ ᐱᔾᔪᑎᒋᓪᓗᒋᑦ ᐅᓪᓗᖏᑦ 

ᐊᐅᓚᓂᕆᔮᓄᑦ ᕿᒥᕐᕈᐃᓂᒻᒧᑦ ᐅᒃᑑᑎᐊᓄᑦ; ᒥᑭᑦᑐᖅ ᐅᒃᑑᑎᖓ ᐅᓪᓗᖁᑎᖃᖅᖢᓂ 90 ᐅᓪᓗᓂᒃ ᕿᒥᕐᕈᐃᔨᑦ 

ᑲᑎᒪᔨᖏᑦ ᑕᑯᓇᒍᑖᓂᒃ ᐅᓂᒃᑳᓐᓂᐊᓪᓗᑎᒃ ᑲᒪᔪᒧᑦ ᒥᓂᔅᑑᔪᒧᑦ ᑖᓐᓇᓕ ᐊᖏᔪᒥᒃ ᐅᒃᑑᑎᒋᔭᖓ ᐅᓪᓗᖁᑎᖃᖅᖢᓂ 

150 ᐅᓪᓗᓂᒃ ᕿᒥᕐᕈᓇᐃᓂᒻᒥᒃ ᐃᓗᓕᖏᓐᓂᒃ. ᑕᑯᓇᒃᖢᒋᑦ ᐊᖏᔫᑎᐅᓂᖏᑕ ᑐᖅᑯᐄᔭᕆᐊᓕᖏᑦ ᑮᓇᐅᔭᓂᒃ 

ᐊᑐᕈᒪᔭᖏᑕ ᓴᓇᔭᔅᓴᐅᑉ ᐱᔪᓐᓇᐅᑖᓄᑦ ᐅᒃᑑᑎᐊᓄᑦ, ᐃᓱᒪᒋᓪᓗᒍᓗ ᒪᕐᕉᓐᓂᒃ ᐊᑐᕆᐊᖃᓐᓂᑦᑎᓐᓂᒃ 

ᑐᑭᓯᒋᐊᕈᑎᓄᑦ ᐱᔪᒪᔾᔪᑎᓂᒃ ᑭᐅᔾᔪᑎᓂᓪᓗ, ᑖᒃᑯᐊ ᕿᒥᕐᕈᐃᔨᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᐳᑦ ᑖᓐᓇ ᓴᖅᑭᑕᐅᔪᖅ 

ᐊᖑᔫᓂᖓᓂᒃ ᐅᒃᑑᑎᒋᔭᐅᔪᒥᒃ.  

 

 

3.2 ᑭᒃᑯᓕᒫᓂᒃ ᑐᓴᕋᓱᐊᕈᑏᑦ ᐊᐅᓚᓂᖓ 

 

13. ᑖᒃᑯᐊ ᕿᒥᕐᕈᐃᔨᑦ ᑲᑎᒪᔨᖏᑦ ᑐᓴᖅᑕᐅᑎᑦᑎᓪᓗᑎᒃ ᐅᒃᑑᑖ ᓴᖅᑭᑕᐅᖁᓪᓗᒍ ᐱᕙᓪᓕᐊᔪᑦ ᑎᑎᕋᕝᕕᒋᓲᖏᒍᑦ 

ᓄᓇᕘᑉ ᐃᓗᐊᓂ ᑕᖅᑭᖓᓄᑦ ᐋᒡᒐᓯᐅᑉ 2017 ᐃᓗᐊᓂ. ᒪᐄᔪᖓ ᖁᓪᓗᖅᑑᑉ ᑐᓴᖅᑎᑕᐅᓪᓗᓂ ᐅᒃᑑᑎᒋᔭᐅᔪᒥᒃ 

ᐋᒡᒐᓯ 29, 2017−ᒥ.  

 

14. ᑖᒃᑯᐊ ᕿᒥᕐᕈᐃᔨᑦ ᑲᑎᒪᔨᖏᑦ ᐱᕕᖃᖅᑎᑦᑎᒋᓪᓗᑎᒃ ᑭᒃᑯᑐᐃᓐᓇᐄᑦ ᑎᑎᖅᑲᑎᒍᑦ ᐅᖃᐅᓯᖃᕈᓐᓇᖅᑎᑕᐅᓪᓗᑎᒃ 

ᐱᓪᓗᒍ ᑖᓐᓇ ᐊᖏᔪᖅ ᐱᖁᑎᔾᔪᐊᖅ ᓴᓇᔭᐅᓂᔅᓵᓄᑦ ᐅᒃᑑᑎᓕᐊᖑᓂᐊᑕ ᑭᒡᓕᖃᖅᑎᑦᑎᓪᓗᑎᒃ ᐊᒃᑑᕝᕙ 18, 2017. 

ᑎᑎᖅᑲᓂᒃ ᓴᖅᑭᑦᑐᖃᓚᐅᕋᓂ ᐅᖃᐅᓯᔅᓴᓂᓪᓘᓐᓃᑦ ᑭᒃᑯᑐᐃᓐᓇᓐᓂᒃ ᐊᓯᓕᒫᖏᓂᓪᓘᓐᓃᑦ ᐃᓚᐅᓂᖃᖅᑐᓂᒃ ᐱᓪᓗᒍ 

ᑖᓐᓇ ᐅᒃᑑᑎᓕᐊᖑᔪᖅ ᐅᓪᓗᖓᑕ ᐊᓂᒍᓐᓂᐊᒍᑦ. 

 
15. ᐆᒻᒪᖅᑯᑎᓕᕆᔨᒃᑯᑦ ᑭᐅᔭᖃᖃᑦᑕᓚᐅᖅᑐᑦ ᒪᕐᕉᐃᖅᓱᖅᖢᑎᒃ ᑐᑭᓯᒋᐊᕈᑎᓄᑦ ᐱᔪᒪᓂᖃᓐᓂᖏᓐᓄᑦ ᑖᒃᑯᐊ ᕿᒥᕐᕈᐃᔨᑦ 

ᑲᑎᒪᔨᖏᑦ ᓯᑎᐱᕆ 5, 2017 ᐊᒻᒪᑦᑕᐅᖅ ᐋᒃᑐᕝᕙ 6, 2017 ᐅᓪᓗᖏᒍᑦ. 

4.0 ᕿᒥᕐᕈᔭᐅᓂᖓ ᐆᒃᑐᕋᐅᑎᖓ 
 

4.1 ᐱᑕᖃᕆᐊᖃᓐᓂᖓ ᓴᓇᔭᐅᓇᓱᒃᑐᖅ 
 

16. ᑖᒃᑯᐊ ᕿᒥᕐᕈᐃᔨᑦ ᑲᑎᒪᔨᖏᑦ ᐅᔾᔨᕆᔭᖃᖅᖢᑎᒃ ᐊᐅᓚᐅᑎᖃᕝᕕᖓ ᖁᓪᓗᖅᑑᑉ ᑭᖑᕝᕕᕆᐊᖃᓕᖅᑐᖅ ᐱᓪᓗᒍ 

ᐱᑐᖃᕈᓐᓂᖏᑦ ᐊᑐᓲᖏᑦ, ᐅᓗᕆᐊᓇᖅᑐᒦᔾᔪᑎᓂᖏᑦ ᐊᑐᕆᐊᖃᓐᓂᖏᓪᓗ ᓇᓪᓕᖅᓯᓯᒪᓂᒻᒥᒃ ᐊᕙᑎᒧᑦ ᑲᒪᔾᔪᑎᓂᒃ. 

ᕿᒥᕐᕈᐃᔨᑦ ᑲᑎᒪᔨᖏᑦ ᐅᔾᔨᕆᔭᖃᕆᓪᓗᑎᒃ ᐆᒻᒪᖅᑯᑎᓕᕆᔨᒃᑯᑦ ᐃᓱᒪᖃᐅᓯᖓᓂᒃ ᓄᓇᒋᔭᖓ ᒫᓐᓇ ᐊᑐᕆᐊᖓᓂᒃ 

ᓄᑖᒧᑦ ᐊᐅᓚᐅᑎᖃᕝᕕᒻᒧᑦ ᐱᔭᕆᑐᓗᐋᖅᑐᖅ ᑮᓇᐅᔭᒃᑯᓪᓗ ᑲᔪᓯᔾᔪᓐᓇᖏᓐᓂᐊᑕ ᐅᑯᓂᖓ ᐱᔾᔪᑎᖃᖅᖢᑎᒃ:  

 

● ᓄᑖᕈᕆᐊᖅᑕᐅᓂᖓ 50−ᓄᑦ ᐊᕐᕌᒍᖃᖅᑐᖅ ᐱᖁᑎᔾᔪᐊᖓ ᐃᓚᖃᕋᔭᒻᒪᑦ ᓴᖅᑭᑉᐸᓪᓕᐊᔪᓂᒃ ᐱᔭᕆᑦᑑᑎᓂᒃ, 

ᐊᑭᖓ ᐅᖓᑖᓃᒃᑲᔭᖅᖢᓂ ᓄᑖᒥᒃ ᓴᓇᔭᐅᓂᐅᑉ ᑮᓇᐅᔭᖏᓂᒃ ᓴᖅᑮᔭᖏᓪᓗ ᐆᒻᒪᖅᑯᑎᖃᐅᓰᑦ ᑐᖔᒍᑦ 

ᑎᑭᐅᒪᒐᔭᖅᖢᑎᒃ ᐊᕐᕌᒍᑦ 40 − 50 ᑲᔪᓯᑦᑎᐋᖏᓐᓇᖅᑐᒥᒃ ᐱᔨᑦᑎᕋᐃᓂᖓ ᓂᕆᐅᒋᔭᐅᒐᔭᖅᑐᑎᑐᑦ ᓄᑖᒥᒃ 

ᓴᓇᔭᐅᔪᒧᑦ.  

● ᓄᑖᕈᐃᓂᒻᒧᑦ ᐸᓐᓇᐃᔾᔪᑖᓄᑦ ᖃᐅᔨᓴᐃᔾᔪᑖ ᑭᒡᓕᖏᓄᑦ/ᐅᒃᑑᑎᓕᐅᕆᓂᖅ/ᖃᐅᔨᓴᓐᓂᐅᑉ ᐱᔭᕇᖅᑕᐅᓂᖓ/ 

ᕿᒥᕐᕈᐃᓃᑦ ᐊᒻᒪᓗ ᐱᔭᕇᖅᑕᐅᕙᓪᓕᐊᓂᖏᑦ ᐅᓪᓗᒐᓵᓗᓐᓂᒃ ᐃᓚᖃᕋᔭᖅᑐᑦ ᓄᑖᒥᒃ ᓴᓇᒋᐊᓐᓂᐅᑉ 

ᓄᓇᖃᓪᓗᓂ ᐊᓯᖔᖓᒍᑦ. ᐊᒻᒪᑦᑕᐅᖅ, ᐊᑐᕋᔭᖏᑦᑐᒍᑦ $3−$5,000,000 ᑭᓯᐊᓂᓕ ᓴᖅᑭᑐᐃᓐᓇᕋᔭᒻᒥᔪᖅ ᓄᑖᖅ 

ᖁᓪᓗᖅᑐᖅ ᐊᐅᓚᐅᑎᖃᕝᕕᐊ ᐱᔭᕇᖅᑕᐅᖏᒃᑯᓂ ᐊᑯᓂᐆᓗᐊᖏᑦᑐᒃᑯᑦ ᐊᑐᕈᓐᓃᖁᓪᓗᒍ ᓱᓪᓗᒋᔭᖓ 1.5 

ᑭᓛᒥᑕᒥᒃ ᑕᑭᓂᓕᒃ.  

● ᐱᕕᑭᓐᓂᐊᓄᑦ ᓄᓇᖓ, ᐅᓪᓗᒥ ᐊᐅᓚᐅᑎᖃᕝᕕᒃ ᐃᓂᖃᔮᙱᑦᑐᖅ ᐃᓚᐅᖅᓯᕕᐅᒋᐊᔅᓴᖅ ᐊᑐᓪᓚᑦᑖᖅᑐᓂᒃ 

ᐃᓗᓕᓂᒃ, ᓲᓪᓗ, ᐃᑳᕈᑎᒋᐊᖅᑐᒧᑦ−ᓴᐳᒻᒥᐅᑎᓖᑦ ᓅᑦᑕᐅᑏᑦ ᐆᒻᒪᖅᑯᑎᓕᐊᒥᒃ, ᐃᑯᐊᓪᓚᑦᑐᒧᑦ ᖃᑦᑎᕆᔾᔪᑏᑦ 

ᐊᐅᓚᐅᑎᐊᒍᑦ ᐃᓂᖃᕋᑎᒃ, ᐱᕕᑭᓗᐊᖅᖢᓂᓗ ᐃᓯᖅᓯᓇᓱᒋᐊᖓᓂᒃ ᐆᒻᒪᖅᑯᑎᓕᐅᕆᓂᖅᓴᐅᔪᓂᒃ 

ᐊᐅᓚᑎᓂᖏᓐᓂᒃ.  

● ᐊᖏᔪᔾᔪᐊᒥᒃ−ᓄᑖᖁᐃᓂᒻᒥᒃ ᓴᖅᑮᔭᕆᐊᖃᕋᔭᖅᑐᒍᑦ ᐊᐅᓚᐅᑎᖃᕝᕕᒻᒥᒃ ᐊᑐᖅᑕᐅᔪᒥᒃ ᐊᖏᔪᐋᓗᒻᒥᒃ 

ᑭᖑᕝᕖᔪᔅᓴᒥᒃ ᐊᐅᓚᐅᑎᓂᒃ ᐱᑕᖃᕆᐊᖃᕋᔭᒻᒪᑦ ᓴᓇᔭᐅᑎᓪᓗᒍ ᓄᑖᕈᕆᐊᖅᑕᐅᕙᓪᓕᐊᔪᑦ ᐅᓗᕆᐊᓇᐅᑎᔪᓂᒃ 

ᖃᒥᑦᑕᖅᑐᓂᓪᓗ ᐊᒃᑐᐃᓂᖃᕋᔭᖅᑐᖅ ᓄᓇᓕᒻᒧᑦ ᐊᐅᓚᐅᑎᓕᕆᔨᓪᓗ ᓴᓇᔨᖏᓐᓄᑦ. [ᕿᒥᕐᕈᐃᔨᑦ ᑲᑎᒪᔨᖏᑦ 

ᐆᒻᒪᖅᑯᑎᓕᕆᔨᑦ 5ᐱ) ᑕ)] 

 

17. ᕿᒥᕐᕈᓪᓗᒋᑦ ᐅᖃᐅᓯᐅᔪᑦ ᖁᓛᒍᑦ ᕿᒥᕐᕈᐃᔨᑦ ᑲᑎᒪᔨᖏᑦ ᓈᒻᒪᒋᔭᖃᓚᐅᖅᑐᑦ ᑭᖑᕝᕖᓂᖏᑦ ᐊᐅᓚᐅᑎᖃᕝᕕᑐᖃᐅᑉ 

ᓄᑖᒧᑦ ᐊᐅᓚᑎᖃᕝᕕᔅᓴᒥᒃ ᓄᓇᒋᔭᖓᒍᑦ ᐅᓪᓗᒥ ᓈᒻᒪᒃᑲᔭᖏᒻᒪᑦ ᐱᔭᕆᑐᓂᐊᓄᑦ ᐊᑭᑐᓗᐋᕋᔭᖅᖢᓂᓗ. ᒪᓕᒃᖢᒋᑦ 

ᑖᒃᑯᐊ, ᕿᒥᕐᕈᐃᔨᑦ ᑲᑎᒪᔨᖏᑦ ᐱᔪᓐᓇᖅᓯᔪᑦ ᐊᖏᖅᓯᔾᔪᑎᒧᑦ ᐊᑐᖁᔨᓂᒻᒥᒃ ᐱᔪᓐᓇᐅᑎᒧᑦ ᓴᓇᔭᐅᓂᐊᓄᑦ 

ᖁᓪᓗᖅᑑᑉ ᐊᐅᓚᐅᑎᖃᕝᕕᔅᓴᖓ ᓄᑖᖅ ᐊᓯᐊᖑᑦ ᓄᓇᖓᒍᑦ. 

18. ᑕᑉᐱᒃᑯᐊ ᑎᑎᕋᖅᓯᒪᒐᓗᐊᖅᖢᑎᒃ, ᕿᒥᕐᕈᐃᔨᑦ ᑲᑎᒪᔨᖏᑦ ᐃᓱᒫᓗᒋᔭᖃᖅᖢᑎᒃ ᑭᖑᕝᕕᐅᑎᔅᓴᑦ ᐊᑐᓕᖁᔭᐅᔫᑉ 

ᐃᓱᒪᔅᓴᖅᓯᐅᕈᑦ 2 ᓴᓇᔭᐅᓂᐊᓄᑦ ᐃᓱᒪᓕᐊᕆᔮᑕ, ᑕᑯᓇᒃᓯᒪᓇᑎᒃ ᕿᒥᕐᕈᐄᑦᑎᐊᕆᔭᖃᕋᑎᓪᓗ ᐃᓗᐃᑦᑑᔪᒥᒃ ᑕᒪᓐᓇ 

ᐆᒻᒪᖅᑯᑎᓕᕆᔨᒃᑯᓪᓄᑦ ᑕᑯᓪᓗᒍ ᑕᐅᑦᑐᒐᖃᓐᓂᖅ ᐊᑐᑦᑎᐊᕋᓱᓐᓂᒻᒥᒃ ᐆᒻᒪᖅᑯᑎᓕᕆᔨᑦ ᐊᑐᕈᒪᔮᑕ 

ᑕᑯᔅᓴᕈᕋᓱᑦᑕᖏᓄᑦ ᓴᓇᔭᖓᓄᑦ ᐊᑭᑭᓛᖑᔪᒥᒃ ᐊᑐᕈᓐᓇᖁᓪᓗᒋᑦ ᐊᐅᓚᓂᓕᒫᖓᓄᑦ ᓴᓇᔭᐅᔫᑉ. ᐱᓪᓗᒍ ᑭᖑᕝᕖᔪᖅ 

ᐊᐅᓚᑎᖃᕝᕕᒃ ᓄᓇᓕᒻᒥ ᐱᔨᑦᑎᕋᔭᒻᒪᑦ ᐅᖓᑖᓄᑦ 40 ᐊᕐᕌᒍᐃᑦ, ᕿᒥᕐᕈᐃᔨᑦ ᑲᑎᒪᔨᖏᑦ ᕿᒥᕐᕈᐃᒃᑲᓐᓂᕈᔨᕗᑦ 

ᑭᖑᕝᕕᐅᑎᔪᔅᓴᑦ ᐆᒻᒪᖅᑯᓯᐅᕆᓲᑦ ᑕᑯᓇᒃᑕᐅᓗᑎᒃ ᑕᑯᔅᓴᕈᕈᒪᔭᖏᑕ ᐊᑐᕈᒪᔭᓕᐊᒥᒍᑦ ᐃᓱᒪᒋᑦᑎᐊᓪᓗᒋᑦ 

ᐱᖃᓯᐅᑎᓗᒍ ᐊᑭᒃᖠᒋᐊᕈᑎᔅᓴᖏᑦ ᐊᐅᓚᓂᐊᒍᑦ.  

 
 

4.2 ᐊᓯᖓᓅᖓᔪᑦ ᓴᓇᐅᒪᓂᐊᓄᑦ ᐃᓱᒪᖃᐅᓯᐅᓂᑯᑦ 
 

19. ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗ ᐊᑐᕈᒪᔭᖏᒍᑦ ᑕᑯᔅᓴᕈᕋᓱᑦᑕᖏᑦ ᐊᑑᑎᖃᖅᑐᑦ ᓴᓇᔪᒪᔭᖓᓐᓄᑦ ᐃᓚᖃᖅᐳᑦ 

ᐅᑯᓂᖓ:  

● ᐱᐅᓯᒋᐊᓪᓗᒍ ᐊᐅᓚᔪᓐᓇᓐᓂᖓ ᐆᒻᒪᖅᑯᑎᖃᐅᓯᖓ ᐊᖅᐸᓯᕆᓇᓱᓪᓗᑎᒃ ᑐᙵᕕᖃᓗᐊᓐᓂᒻᒥᒃ ᑎᑭᓴᕆᐊᓕᓐᓄᑦ 

ᐅᖅᓱᐋᓗᔅᓴᖏᓄᑦ, ᐊᔾᔨᒌᖏᑦᑐᓂᓪᓗ ᐆᒻᒪᖅᑯᓯᐅᕆᔪᓂᒃ ᕿᓂᓪᓗᑎᒃ ᓴᓗᒪᔪᓂᒃ ᓄᓇᓕᒻᒧᓪᓗ ᐆᒻᒪᖅᑯᓯᐅᕆᔭᔅᓴᑦ 

ᐊᑐᕈᓐᓇᖅᑕᖏᓐᓂᒃ.  

● ᑲᒪᒋᓗᒋᑦ ᐊᑭᒋᔭᖏᑕ ᐆᒻᒧᖅᑯᑎᓄᑦ−ᑐᙵᔪᑦ ᐱᔨᑦᑎᐅᑎᑦ ᓲᓪᓗ ᐃᖏᕐᕋᔾᔪᑎᑦ, ᐅᖅᑰᓴᐃᔾᔪᑎᑦ, 

ᐆᓇᖅᑐᓕᐅᕈᑎᑦ, ᐃᑯᒻᒪᖅᑯᑎᑦ, ᓂᖅᖠᐅᕆᓃᓪᓗ, ᐊᑭᒃᖠᒋᐊᕋᓱᓪᓗᒍ ᐆᒻᒪᖅᑯᓯᐅᕆᔾᔪᑖᑕ ᐊᑭᖏᑦ 

ᐊᐅᓚᑦᑎᐊᓛᒃᑯᓪᓗ ᐊᑐᖅᑕᐅᓂᐊᒍᑦ.  

● ᐊᕙᑎᒧᑦ ᐊᒃᑐᐄᓗᐊᖅᑕᐃᓕᒪᓗᑎᒃ ᒥᑭᓪᓕᒋᐊᕋᓱᓪᓗᒋᑦ ᐆᒻᒪᖅᑯᑎᓕᐊᑉ−ᐊᒃᑐᐊᔭᖏᑦ ᐃᓱᐊᕿᓃᑦ ᓱᕈᐃᖃᑕᐅᓲᑦ 

ᓯᓚᐅᓪᓗ ᐊᓯᔾᔨᐅᑎᓂᖏᓄᑦ. 

● ᐱᕕᖃᖅᑎᓪᓗᒋᑦ ᐱᔅᓇᓰᑦ ᐃᖅᑲᓇᐃᔮᔅᓴᓪᓗ ᒪᑐᐃᕈᑎᔪᑦ ᓄᓇᕘᒥ ᓴᖅᑮᓇᓱᒃᑎᓪᓗᒋᑦ ᐱᐅᓂᖅᓴᓂᒃ ᐊᑐᖅᑐᓂᒃ 

ᐊᐅᓚᑦᑎᐊᕆᔪᓂᒃ ᑕᒪᐃᓐᓂᓪᓗ ᐅᑏᓐᓇᓲᓂᒃ ᓄᓇᓕᒻᒥᓗ ᓴᖅᑭᑕᐅᕙᓪᓕᐊᔪᓄᑦ ᐆᒻᒪᖅᑯᑎᓕᐅᕆᔭᐅᓲᓄᑦ.  

 

20. ᐱᓪᓗᒋᑦ ᑕᑉᐱᒃᑯᐊ ᑕᑯᔅᓴᕈᕋᓱᒃᑕᐅᔪᑦ, ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ ᐅᑏᓐᓇᓲᑦ ᐆᒻᒪᖅᑯᓯᐅᕆᔾᔪᑎᑦ 

ᐃᓗᓪᓕᕈᑎᖏᑦ ᐱᖃᓯᐅᔾᔨᓗᑎᒃ ᑐᖅᑯᐃᓯᒪᕝᕕᒻᒥᒃ ᐃᓚᔭᐅᔪᓐᓇᓐᓂᕋᐃᓪᓗᑎᒃ ᐊᑐᖅᑕᐅᔪᒪᔪᒧᑦ ᐃᒐᓯᐅᑎᒧᑦ 

ᐊᐅᓚᑎᖃᕝᕕᐊᓄᑦ ᓯᕗᓂᒻᒥ; ᖄᒃᑲᓐᓂᐊᒍᑦ, ᐊᑯᓐᓂᖅᓱᖅᑐᑦ ᐃᓚᔭᐅᑦᑕᓐᓂᖏᑦ ᐅᑏᓐᓇᓲᑦ ᐃᓕᔭᐅᕙᓪᓕᐊᔪᑦ 

ᓯᕗᓂᑦᑎᓐᓂ ᐊᒃᑐᐃᒐᔭᖏᑦᑐᑦ ᐊᐅᓚᐅᑎᖃᕝᕕᐅᑉ ᓇᐄᓴᐅᑎᖁᑖᓂᒃ ᑕᒪᐃᒻᒪᓪᓗ ᑮᓇᐅᔭᑎᒍᑦ ᑐᖅᑯᕆᐊᓖᑦ 

ᓇᓪᓕᕋᓱᓪᓗᒋᑦ ᐅᓪᓗᒥ ᑐᖓᐅᑦᑎᔪᑦ ᐆᒻᒪᖅᑯᑎᐊᓄᑦ ᐊᐅᓚᐅᑎᖁᑖᑕ ᓄᓇᓕᐊᓂ.   

21. ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᐅᓚᑎᑦᑎᒻᒪᑕ ᐱᔨᑦᑎᕋᐃᓂᒻᒥᒃ ᐊᔪᓐᓇᓛᑦᑎᐊᒥᒃ ᐆᒻᒪᖅᑯᓯᐅᕆᓇᓱᓲᓂᒃ 

ᓄᓇᖅᑲᑎᒌᔾᔪᐊᑦ ᒥᐊᓕᒐᐅᑉ ᓄᓈᓂᒃ; ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᕝᕕᖏᑦ ᐱᑕᖃᖅᑎᑦᑎᔭᕆᐊᖃᖅᖢᑎᒃ 

ᓱᕐᕌᖏᑦᑐᒥᒃ, ᑲᔪᓰᓐᓇᖅᑐᒥᒃ ᐆᒻᒪᖅᑯᓯᐅᕆᓂᒻᒥᒃ ᐃᓛᓐᓂᒃᑯᑦ ᓯᓚᕈᔪᐋᓘᑎᓪᓗᒍ ᐊᓯᖏᓐᓂᒃ ᑕᑯᔭᐅᒐᔪᓲᖑᖏᑦᑐᓂᒃ 

ᐊᐅᓚᑎᑕᐅᓪᓗᑎᒃ. ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ ᑰᑉ ᓯᒥᔅᓯᒪᓂᐊᒍᑦ ᐆᒻᒪᖅᑯᓯᓕᐅᕆᔾᔪᑎᖃᖏᒻᒪᑕ ᐊᒻᒪᑦᑕᐅᖅ 

ᓅᑦᑎᕆᔾᔪᑎᓂᒃ ᐊᐅᔭᒃᑯᑦ ᓇᒃᑎᓯᒪᐅᕋᑎᒃ ᑕᐅᖅᓰᖃᑎᒌᒍᑎᓂᓪᓗ ᓄᓇᓕᖏᓐᓄᑦ; ᐅᑭᐅᒃᑯᑦ ᐱᖅᓯᓕᕌᖓᑦ ᐃᓚᖏᑦ 

ᓄᓇᓖᑦ ᐅᐸᒐᔅᓴᐅᔪᓐᓃᓲᑦ, ᖃᖓᑕᓲᒃᑯᓪᓘᓐᓃᑦ, ᐱᓪᓗᒋᑦ ᑖᒃᑯᐊ ᐊᒃᑐᐄᓂᖃᕈᑖ ᖃᒥᑦᑐᓄᑦ ᐅᑭᐅᒃᑯᑦ ᓄᓇᓕᐅᑉ 

ᑲᔪᓰᓐᓇᕈᑖᓄᑦ ᐅᓗᕆᐊᓇᖏᑦᑐᒥᓪᓗ ᓇᔪᓐᓂᖏᑦ ᖁᑦᑎᓛᖑᔾᔪᑕᐅᕗᖅ. ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ 

ᐊᓯᖏᓐᓂᒃ ᐆᒻᒪᖅᑯᓯᐅᕆᔨᓂᒃ ᖃᐅᔨᒪᖃᕋᑎᒃ ᐊᐅᓚᑦᑎᔪᑦ ᐃᒻᒥᒃᑰᖓᐅᖅᑐᓂᒃ, ᐊᒃᑐᐋᖃᑎᒌᖏᑦᑐᓂᒃ ᑲᒪᒋᔭᐅᔪᓂᒃ 

ᐃᓛᓐᓂᓚᐆᓱᖓᖅ ᐅᑏᓐᓇᓲᓂᒃ ᐆᒻᒪᖅᑯᑎᖃᓲᑦ ᑲᔪᓰᓐᓇᖅᑐᒥᒃ ᐆᒻᒪᖅᑯᑎᖃᖅᑎᑦᑎᓂᒻᒥᒃ ᐸᓐᓈᕆᔭᖃᖅᑎᓪᓗᒋᑦ 

ᐊᑐᕆᐊᖃᓐᓂᐊᖅᑐᓂᒃ.  

 

22. ᑕᐃᒪᓕ ᐃᓕᓴᖅᓯᒐᓗᐊᖅᖢᑕ ᐃᑉᐱᒋᔭᖃᖅᖢᑕᓗ ᐊᔾᔨᐆᙱᑦᑐᓂᒃ ᐊᑐᕆᐊᖃᓲᖏᓐᓂᒃ ᐃᓱᒪᒋᔭᐅᔾᔪᑎᕕᓃᑦ 

ᓴᖅᑮᑎᓪᓗᒋᑦ ᑲᔪᓰᓐᓇᖅᑐᒥᒃ ᐆᒻᒪᖅᑯᓯᐅᕆᓂᒻᒥᒃ ᐊᑐᕆᐊᖃᓱᖏᑦ ᐃᒐᓯᐅᑎᒥᒃ ᐅᖅᓱᐋᓗᖃᓲᓄᑦ ᓄᓇᕘᑉ 

ᓄᓇᓕᖏᓐᓂᒃ ᐊᑐᖅᖢᑎᒃ, ᕿᒥᕐᕈᐃᔨᑦ ᑲᑎᒪᔨᖏᑦ ᓱᓕᔪᖅᓴᑦᑎᐊᖏᒻᒪᑕ ᐊᑯᓐᓂᖅᓱᖅᑐᑦ ᐅᑏᓐᓇᓲᑦ 

ᐆᒻᒪᖅᑯᓯᐅᕆᔾᔪᑏᑦ ᐃᓕᔭᐅᑐᐃᓐᓇᕆᐊᓖᑦ ᓯᕗᓂᑦᑎᓐᓂ ᐊᒃᑐᐃᒐᔭᖏᓐᓂᖏᓐᓂᒃ ᐊᑐᕈᒪᔮᑕ ᐊᐅᓚᐅᑎᖃᕝᕕᐅᑉ 

ᓇᐄᓴᐅᑎᖏᓐᓂᒃ ᑕᐃᒪᐃᓐᓂᐊᓄᓪᓗ ᑖᓐᓇ ᑮᓇᐅᔭᓂᒃ ᐊᑐᕆᐊᑐᒐᔭᓐᓂᖓ ᓵᙵᓇᓱᓪᓗᒋᑦ ᐊᒥᒐᐅᔾᔨᓂᕆᓲᖏᑦ 

ᐅᖅᓱᐋᓗᒻᒧᑦ ᐊᐅᓚᐅᑎᒧᑦ ᐆᒻᒪᖅᑯᓯᐅᕆᔾᔪᑎᖏᑦ.  

 
23. ᑖᒃᑯᐊ ᕿᒥᕐᕈᐃᔨᑦ ᑲᑎᒪᔨᖏᑦ ᐃᓱᒫᓗᒋᔭᖃᖅᑐᑦ ᐊᑐᖅᑕᐅᔪᒪᔪᖅ ᐸᓐᓈᖃᖅᖢᑎᒃ ᐃᒐᓯᐅᑎᒧᑦ ᐊᐅᓚᐅᑎᖃᕈᑎᒧᑦ 

ᖁᓪᓗᖅᑑᒥ, ᐃᓱᒪᒋᓇᒋᑦ ᐊᓯᔾᔨᐅᑎᔪᑦ ᐸᓐᓈᕆᔭᐅᓲᖑᓕᖅᑐᑦ ᐅᓪᓗᒥ ᓴᓇᐅᔭᐅᓲᖑᓕᖅᑐᓪᓗ ᐊᑐᒐᔅᓴᐅᓕᖅᑐᑦ 

ᐅᑏᓐᓇᓲᑦ ᐆᒻᒪᖅᑯᓯᐅᕆᔾᔪᑎᖏᓄᑦ ᑐᖅᑯᐄᓯᒪᔾᔪᑏᓪᓗ ᓄᒃᑭᓪᓚᐅᑖᓂᒃ, ᐊᒃᑐᐃᔾᔮᕋᓱᒋᔭᐅᓗᐊᖏᑦᑐᑦ ᐊᐅᓚᐆᑎᖏᑕ 

ᐊᖏᓂᖏᓄᑦ ᐊᕐᕌᒍᓄᑦ ᐱᔨᑦᑎᕆᐊᖃᑐᑦ 40, ᐊᒻᒪᓗ, ᐅᓪᓗᒥᐅᔪᖅ ᐊᑭᑐᔫᓂᖓᓄᑦ ᐅᐃᒍᔭᐅᑲᐅᑎᒋᔭᕆᐊᖓᓄᑦ 

ᐃᓗᐊᕋᔭᖏᑦᑐᖅ ᕚᑐᒐᓛᓗᖏᓐᓂᓪᓗ; ᑕᐃᒪᐃᓐᓂᐊᒍᑦ ᐊᑭᑦᑑᔾᔨᑐᐃᓐᓇᕋᔭᖅᑐᑦ ᐊᑐᕋᓱᓪᓗᒋᑦ ᐅᓪᓗᒥ.  

 
 

24. ᕿᒥᕐᕈᐃᔨᑦ ᑲᑎᒪᔨᖏᑦ ᓂᕆᐅᒋᔭᖃᖅᑐᑦ ᑕᒪᓐᓇ ᐅᐊᔭᖏᑕ ᐸᓐᓈᕆᔭᐅᓯᒪᓂᖓ ᐊᓯᔾᔨᕆᐊᖃᕋᔭᖅᑐᖅ ᑖᒃᑯᐊ 

ᖁᑦᑎᑦᑐᒧᑦ ᑎᑭᐅᑎᒍᑎᒃ ᐊᖅᐸᓯᓛᑉ ᐱᔨᑦᑎᕆᐊᓕᖓᑕ ᐊᓯᔾᔨᖅᑕᐅᑎᖓ1(NDV) ᐊᒻᒪᓗ ᐊᔾᔨᒌᖏᑦᑐᓂᒃ 

ᐊᑐᕆᐊᖃᓕᕋᔭᓐᓂᖏᑦ ᑖᒃᑯᐊ ᖃᑯᑎᒃᑰᖅᑐᑦ ᐅᑏᓐᓇᓲᑦ ᐆᒻᒪᖅᑯᓯᐅᕆᔾᔪᑏᑦ ᓴᖅᑭᑕᐅᓂᖏᑦ ᑐᓐᓂᖅᓵᖑᓂᖏᓪᓗ 

ᐱᒋᐊᖅᑕᐅᒍᑎᒃ ᒪᓕᓪᓗᒍ ᐊᖅᐸᓯᓛᖅ ᐅᑏᓐᓇᓲᒧᑦ ᓇᐄᓴᐅᓯᕆᔾᔪᑖ (ᐅᓪᓗᒥ ᐆᒃᑐᕋᐆᑎᑐᐃᓐᓇᖅ 

ᐊᖏᓕᒋᐊᕆᔭᔅᓴᐅᓪᓗᓂ);  

 

1 ᑐᑭᖃᖅᑎᑕᖅ ᐃᒫᒃ ᐱᔪᒪᔭᐅᓂᖓ, ᐊᒥᐊᒃᑯᔪᖅ ᐊᖅᐸᓯᓛᖅ ᐊᑐᐃᓐᓇᐅᔪᒥᒃ ᐊᔾᔨᒌᑦᑕᖅᑐᓂᒃ (ᖃᑯᑎᒃᑰᖅᑐᓂᓪᓘᓐᓃᑦ) ᓴᓇᔾᔪᑕᐅᔪᓂᒃ.  

ᐆᒻᒪᖅᑯᓯᐅᕆᔾᔪᑖ ᐃᒻᒪᖄ, ᐊᕐᕌᒍᒃᑯᑦ, ᐃᓱᒪᖃᕆᐊᖃᑐᐃᓐᓇᕆᐊᓖᑦ ᓄᒃᑭᕝᕕᖃᐅᓯᓂᒃ ᑕᒪᒃᑯᓄᖓ 

ᐅᖅᓱᐋᓗᒻᒨᖏᑦᑐᑦ ᓄᓇᓯᐅᑎᖏᓄᑦ (EV) ᑕᒪᒃᑯᐊ ᒪᕐᕉᓕᖓᔪᑦ ᐅᑎᖅᑕᕆᓂᖏᑦ ᕚᑐᒥᒃ ᓄᒃᑭᔅᓴᐃᔾᔪᑏᑦ ᐊᒻᒪᓗ 

ᐊᑐᕈᓐᓇᓪᓗᑎᒃ ᑐᖅᑯᐃᕝᕕᐅᓗᑎᒃ ᐆᒻᒪᖅᑯᑎᓕᐊᓄᑦ; ᑖᒃᑯᐊ ᐊᑐᐃᓐᓇᐅᔪᓐᓇᓐᓂᖏᑦ ᐊᔾᔨᒌᖏᑦᑑᔪᑦ ᐆᒻᒪᖅᑯᑎᑦ 

ᓱᑲᓐᓇᐅᑎᖏᓐᓂᒃ ᓴᖅᑮᔪᓐᓇᕆᕗᑦ ᑕᒪᐃᓐᓂᒃ ᐊᑐᐄᓐᓇᕋᔅᓴᓂᒃ ᐊᒻᒪᓗ ᓴᓂᕌᒍᑦ ᓴᖅᑭᑎᕆᔪᓂᒃ ᐱᔨᑦᑎᐅᑎᓂᒃ ᓲᓪᓗ 

ᐃᓗᐃᑦᑐᕈᐃᓂᒻᒥᒃ ᓇᒃᑎᓯᒪᓂᖏᒍᑦ ᐊᖏᔪᒥᒃ ᐊᒨᕆᔪᖃᖏᓪᓗᓂ.  

 

25. ᑕᐃᒪᓕ ᐊᑭᓕᐅᑎᔅᓴᐃᑦ ᖁᓛᓂ ᐊᓯᔾᔩᓇᓱᓐᓂᐊᓪᓗᓂ ᓴᖅᑭᑎᑐᐃᓐᓇᕆᐊᓕᐆᒐᓗᐊᑦ ᓇᓗᓇᖅᖢᑎᒃ ᐅᓪᓗᒥ, ᑖᓐᓇ 

ᓅᓐᓂᖓ ᐊᓯᔾᔨᐅᑎᔪᓄᑦ ᓇᓗᓇᖏᓐᓂᖅᓴᖅ. ᑐᑭᓕᒃ ᐃᒪᓐᓇ, ᐊᖏᓂᖅᓴᒥᒃ ᐊᑐᕋᓱᓐᓂᖅ ᐅᑏᓐᓇᓲᑦ 

ᐆᒻᒪᖅᑯᓯᐅᕈᑎᖏᓂᒃ, ᐊᖏᓪᓕᒋᐊᓪᓗᒍ ᐃᓯᖅᑕᕈᑖ ᓴᓇᔭᐅᔪᓄᑦ ᐆᒻᒪᖅᑯᓯᐊᓄᑦ, ᐅᓄᖅᓯᒋᐊᓪᓗᒋᑦ ᕚᑐᒨᖅᑐᑦ 

ᓄᓇᓯᐅᑏᑦ ᐃᖏᕐᕋᔭᓲᑦ ᐃᓗᐊᓂ ᓄᓇᓕᓐᓂ, ᐊᑐᖅᑕᐅᓂᖏᑦ ᓇᔅᓯᐅᔨᔾᔪᑏᑦ ᕿᑎᖓᓃᑦᑐᓪᓗ ᑐᖅᑯᐃᕝᕕᖏᑦ 

ᐊᓯᖏᓪᓗ ᖃᕆᓴᐅᔭᒃᑯᑦ ᑲᑎᖅᓱᐃᔾᔪᑏᑦ ᐆᒻᒪᖅᑯᓯᐅᕆᔭᐅᔪᑦ ᓇᓕᒧᒌᒍᑎᖏᓐᓄᑦ ᐱᖃᓯᐅᑎᓪᓗᒋᑦ ᖃᕆᓴᐅᔭᓖᑦ 

ᐅᑎᖅᑕᕋᐅᑏᑦ ᐊᒻᒪᑦᑕᐅᖅ ᐃᒻᒥᒃᑯᑦ ᓇᐃᓴᐅᓲᑦ ᐱᖁᑎᔾᔪᐊᖏᑦ (AMI); ᑐᑭᖃᕆᕗᖅ ᐊᖏᓂᖅᓴᒥᒃ 

ᓇᓗᓈᖁᔪᖃᓐᓂᐊᑕ ᐸᓐᓈᖃᕋᓱᒃᖢᓂ ᑕᒪᓐᓇᓗ ᐊᑐᕆᐊᖃᓐᓂᕗᑦ ᖃᕆᓴᐅᔭᒃᑯᑦ ᑕᐅᑐᙳᐊᕈᑎᓂᒃ 

ᓇᓚᐅᑦᑖᖃᓱᓪᓗᑕ ᑲᒪᒋᔭᖃᓪᓗᑕᓗ ᐊᓯᔾᔨᖅᐸᓪᓕᐊᔪᒥᒃ ᐆᒻᒪᖅᑯᓯᐅᕆᔾᔪᑎᓂᒃ ᐱᐅᔫᖁᓪᓗᒋᑦ.  

 

26. ᖄᒃᑲᓐᓂᐊᒍᑦ ᑲᔪᓯᑦᑎᐊᖅᑐᒥᒃ ᐃᓯᖅᑕᐅᔪᓐᓇᕈᑎᖏᓄᑦ ᐃᑏᓐᓇᓲᑦ ᐆᒻᒪᖅᑯᓯᐅᕈᑎᖏᑕ ᐅᖃᐅᓯᐅᔪᑦ ᖁᓛᒍᑦ, 

ᕿᒥᕐᕈᐃᔨᑦ ᑲᑎᒪᔨᖏᑦ ᓱᓕ ᐅᑉᐱᕈᓱᓗᐋᙱᓚᑦ ᑖᒃᑯᐊ ᐃᓱᒪᔅᓴᖅᓯᐅᕈᑦ 2 ᐃᓕᔭᐅᔪᑦ ᐃᓱᖃᐅᓯᖏᑦ (IC) 

ᓈᒻᒪᔅᓯᑎᑕᐅᓯᒪᓂᖏᑕ ᐸᓐᓈᑦ ᑭᒡᓕᓯᓂᐊᕆᔾᔪᑎᖏᑦ ᒪᓕᒃᖢᒋᑦ. ᑖᓐᓇ ᑕᑯᓪᓗᒍ, ᑐᑭᓯᒋᐊᕈᑎᒥᒃ ᓴᖅᑮᔪᖅ ᑕᒪᑐᒥᖓ 

IC, ᐃᓕᔭᐅᓯᒪᔪᑦ ᑭᒡᓕᖓ ᐃᓱᖃᐅᑎᖓᑦ (IFC) ᐊᒻᒪᓗ ᐱᔭᕆᐋᖃᖅᑕᖅ ᑭᒡᓕᖓ ᐃᓱᖃᐅᑎᖓ (RFC) ᐊᑐᕈᒪᔭᐅᔪᖅ 

ᑕᕝᕙᓂ ᐃᓱᒪᔅᓴᖅᓯᐅᕈᑦ 2: 
 

ᐱᓯᒪᔭᕆᐊᓕᖓᑦ ᐆᒻᒪᖅᑯᓯᐅᕆᔭᖓᑕ ᑭᒡᓕᖓ ᐊᒥᐊᒃᑯᔮᓗ−ᓄᑖᑉ ᐊᐅᓚᐅᑎᖃᕝᕕᐅᑉ (ᐃᓱᒪᒋᔭᔅᓴᖅ 2)  
 
 
 

27. ᑕ

ᑉᐱᓐᓇ 

ᑐᑭᓯᒋᐊᕈ

ᑎ 

ᐅᖃᖅᑰᔨ

ᕗᖅ 

ᐳᓴᓐᑎᖓ 

ᐊᒥᐊᒃᑯᔫᑉ 

ᓴᖅᑭᑕᐅᔪ

  2021/22 2031/32 
  kW kW 
1 G1 550 550 
2 G2 550 550 
3 G3 750 750 
4 G4         

750 
        

750 
5 ᐃᓕᔭᐅᓯᒪᔪᖅ ᐆᒻᒪᖅᑯᓯᕆᔪᓐᓇᖅᑖ [ᑲᑎᑕᑦ L1 − L4]       

2600 
      

2600 
6 ᐃᓕᔭᐅᓯᒪᔪᖅ ᐆᒻᒪᖅᑯᓯᕆᔭᖓᑕ ᑭᒡᓕᖓ [L5-L4 (ᐊᖏᓛᖅ ᐊᐅᓚᑎᖓ)]       

1850 
      

1850 
    

7 ᐳᖅᑐᓛᖅ ᐊᑐᕆᐊᖃᓲᖅ ᐆᒻᒪᖅᑯᑖ ᑐᑭᓯᒋᐊᕈᑦ 3 ᐃᓗᐊᓂ; Table, URRC QEC2f)]       
1082 

      
1249 

8 ᐱᓯᒪᔭᕆᐊᓕᖓ ᐆᒻᒪᖅᑯᓯᕆᔭᖓᑕ ᑭᒡᓕᖓ (RFC) [L7*1.2] 1190 1374 
    

9 ᐊᒥᐊᒃᑯᔪᖅ ᐆᒻᒪᖅᑯᓯᐅᕆᔪᓐᓇᖅᑖ     660    476 
10 ᐳᓴᓐᑎᖓ ᐊᒥᐊᒃᑯᐋᑕ 55% 35% 

ᓐᓇᖅᑑᑉ ᐆᒻᒪᖅᑯᓯᓕᐊᕆᔾᔪᑎᖏᑕ ᒪᓕᓪᓗᒍ ᐃᓱᖃᕈᑖᑕ ᓇᐄᓴᐅᑎᖓ ᓱᓕ ᑲᔪᓰᓐᓇᕋᔭᖅᑐᖅ ᑎᑭᐅᒪᓗᓂ 35% 

ᐊᕐᕌᒍᐊᒍᑦ 2031/32. ᐆᒻᒪᖅᑯᑎᓕᕆᔨᒃᑯᑦ ᐅᖃᖅᖢᑎᒃ ᐊᑐᕈᒪᔭᖓᒎᖅ ᐃᓱᖃᕈᑖ 2600 MW 

ᐆᒻᒪᖅᑯᓯᓕᕆᔪᓐᓇᓐᓂᖓᑕ ᐃᓱᖓ ᐱᔭᕆᐊᖃᒻᒪᔾᔪᒃ ᐱᓪᓗᒍ:  

 

ᐃᓕᖅᑯᓯᖅᓱᖅᖢᑎᒃ ᐊᐅᓚᐅᑏᑦ ᐊᐅᓚᓲᑦ 80-90% ᐊᐅᓚᔪᓐᓇᓐᓂᐋᑕ ᐅᖅᓱᖅᑐᓗᐋᙱᖁᓪᓗᒋᑦ 
ᐊᐅᓚᐅᑎᖏᑦ ᐊᒻᒪᓗ ᐊᑐᐄᓐᓇᑦᑎᐊᕈᓐᓇᖁᓪᓗᒋᑦ. ᑕᐃᒪᓕ ᐊᖏᓛᖓᑦ ᐊᐅᓚᐅᑎᖓ ᓄᖅᑲᖓᒍᓂ 
ᓴᓇᔭᐅᒍᓂᓘᓐᓃᑦ ᐊᓯᐊᓄᓪᓘᓐᓃᑦ, ᒪᕐᕉᒃ ᐊᐃᑉᐸᖏᑕ ᐊᐅᓚᐅᑎᖏᒃ (550kW + 750kW) ᓄᓇᓕᐆᑉ 
ᐊᑐᕆᐊᓕᖓᓐᓂᒃ ᓴᖅᑮᔪᓐᓇᖅᑑᒃ ᐊᑐᓛᖑᑎᓪᓗᒍ ᓄᓇᓕᒃ. ᑖᓐᓇ ᓇᓗᓇᐃᕈᑖ ᐅᓄᓐᓂᖅᓴᓂᒃ 
ᐊᐅᓚᐅᑎᓕᐅᖅᑎᓂᒃ (ᐊᔾᔨᒌᖏᑦᑐᑦ ᐊᒃᑎᒋᓂᖏᑦ ᐊᔾᔨᐋᓂᒃ ᐆᒻᒪᖅᑯᓯᐅᓲᑦ) ᐃᓚᐅᔪᓐᓇᖅᓯᓗᑎᒃ 
ᐆᒃᑐᕋᕈᓐᓇᖅᑐᑦ ᐊᐅᓚᓂᕆᔮᒍᑦ. [ᕿᒥᕐᕈᐃᔨᑦ ᑲᑎᒪᔨᖏᑦ ᐆᒻᒪᖅᑯᑎᓕᕆᔨᒃᑯᑦ 2ᑐ)] 

 

 

28. ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ ᐱᐅᓛᕉᖅ ᓴᓇᔪᓕᕆᔨᖏᑕ ᐃᓱᒪᓕᐊᖏᒍᑦ ᐃᓱᒪᒋᔭᖃᓪᓗᑎᒃ ᖄᒃᑲᓐᓂᐊᒍᑦ 

ᐊᒃᑐᐃᔪᓂᒃ ᐱᖃᓯᐅᑎᓗᒋᑦ ᐃᓱᒪᒋᔭᔅᓴᑦ ᐊᒃᑎᒋᓂᖏᓐᓂᒃ ᓴᖅᑮᓂᐊᓕᕈᑎᒃ ᐊᐅᓚᐅᑏᑦ ᐆᒻᒪᖅᑯᓯᐅᕆᔮᓄᑦ:   

● ᐊᑐᐃᓐᓇᖃᓐᓂᖏᑕ ᐆᒻᒪᖅᑯᓯᐅᕆᔪᓐᓇᖅᑐᑦ ᐊᔾᔨᒌᖏᑦᑐᑦ ᐊᐅᓚᐅᑏᑦ ᐊᖏᓂᖏᑦ ᓂᐅᕕᕋᔅᓴᐅᓲᑦ ᓇᒥᑐᐃᓐᓇᖅ; 

● ᐊᒃᑎᒋᓂᖏᑦ ᓇᒃᑎᖃᑎᖃᕈᓐᓇᓐᓂᖏᓪᓗ ᐊᓯᖏᓄᑦ ᐆᒻᒪᖅᑯᓯᐅᕆᔾᔪᑎᓄᑦ ᐊᐅᓚᐅᑎᓄᑦ ᑎᓂᖁᑎᒋᔮᑕ 

ᐊᐅᓚᑎᖏᓐᓂᒃ ᐊᔾᔨᒌᔾᔫᒥᖁᓪᓗᒍ ᐸᖅᑭᔭᒃᑕᐅᓂᖏᑦ ᐊᐅᓚᐅᑏᑦ; ᐊᒻᒪᓗ 

● ᐊᐅᓚᓂᐊᓐᓄᑦ ᐃᓱᒪᒋᔭᕆᐊᖃᓲᖏᑦ ᐱᖃᓯᐅᑎᓪᓗᒋᑦ ᐊᐅᓚᐅᑏᑦ ᐊᒃᑎᒋᓂᖏᑦ ᑕᐃᒪᙵᑦ ᐊᐅᓚᐅᑏᑦ 

ᐱᐅᓛᒃᑯᑦ ᐊᐅᓚᖃᑦᑕᕈᓐᓇᖁᓪᓗᒋᑦ ᑭᐳᒃᑎᕆᔭᕆᐊᖃᓕᕌᖓᑕ ᐊᑐᓕᒻᒪᒃᓴᖅᑎᓪᓗᒋᓪᓗ.  

 

29. ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᕆᓯᒪᕗᑦ, ᐊᒃᑎᒋᓂᐊᓄᑦ ᐊᐅᓚᐅᑏᑦ ᓇᐄᓴᐅᑎᖏᑦ ᑕᕌᒐᖃᓐᓂᕋᖅᖢᒍ ᐅᓄᓛᓂᒃ 

ᐆᒃᑐᖅᑐᑦ ᐊᐅᓚᐅᑎᒥᓐᓂᒃ ᓴᖅᑭᑦᑐᓐᓇᖁᓪᓗᒋᑦ (ᐊᔾᔨᒌᖏᑦᑐᓂᒃ ᐊᒃᑎᒋᓂᓖᑦ ᓴᓇᐅᒪᓂᖏᑦ ᐆᒻᒪᖅᑯᓯᐅᕆᓂᖏᓪᓗ). 

ᑖᒃᑯᐊ ᓵᓚᖃᖅᑐᑦ ᐊᐅᓚᐅᑎᑖᕆᓇᓱᒃᑕᖓᓂᒃ ᓴᖅᑮᑐᐃᓐᓇᕆᐊᓕᒃ ᐊᔾᔨᒌᖏᑦᑐᓂᒃ ᐱᑕᖃᓐᓂᖓᓂᒃ ᓄᓇᓕᐅᑉ 

ᐃᓗᐊᓂ ᐆᒻᒪᖅᑯᓯᐅᕆᔾᔪᑖᓂᒃ ᓈᒻᒪᒃᑑᒐᓗᐊᑦ ᑎᒥᐅᔫᑉ ᓴᖅᑭᑖᑕ ᓇᐄᓴᐅᑎᖏᓐᓄᑦ ᐆᒃᑐᖁᔨᔾᔪᑖᓂ. [ᕿᒥᕐᕈᐃᔨᑦ 

ᑲᑎᒪᔨᖏᑦ ᐆᒻᒪᖅᑯᑎᓕᕆᔨᒃᑯᑦ 5c)] 

 

30. ᑕᐃᒪᓕ ᐱᔾᔪᑎᖃᖅᑐᔅᓴᐅᔫᒐᓗᐊᑦ ᐆᒻᒪᖅᑯᑎᓕᕆᔨᒃᑯᑦ ᐱᔾᔪᑎᒋᔭᖏᑦ ᐅᖃᐅᓯᐅᔪᑦ ᖁᓛᒍᑦ ᐱᔪᒪᓂᖃᓐᓂᐊᓄᑦ 

ᖁᑦᑎᓐᓂᖅᓴᒥᒃ ᑭᒡᓕᖃᖅᑐᒥᒃ ᐱᔪᒪᔾᔪᑖᑕ ᑎᑎᖅᓯᒪᔭᖏᓐᓂᒃ, ᑭᓯᐊᓂ ᕿᒥᕐᕈᐃᔨᑦ ᑲᑎᒪᔨᖏᑦ ᐃᓱᒪᒋᔭᖃᖅᖢᑎᒃ 

ᑖᒃᑯᐊ ᐱᔾᔪᑎᖏᑦ ᐱᑕᖃᐃᓐᓇᕋᔭᓚᐅᖅᑐᑦ ᑭᒡᓕᓯᓂᐊᕈᑎᖏᑕ ᓇᐄᓴᐅᑎᖏᑦ ᓴᖅᑭᑕᐅᑎᓪᓗᒋᑦ, ᐊᒻᒪᓗ ᐱᔪᒪᔾᔪᑖ 

ᓴᖅᑭᓯᒪᓗᒍ ᓇᓖᕌᕆᔪᓐᓇᓪᓗᑎᒃ ᑲᔪᓰᓐᓇᕈᓐᓇᕈᑖᓄᑦ ᐊᑭᖓᑕᓗ ᐃᓱᒪᒋᓗᒍ ᐱᕈᓐᓂᕆᓂᐊᖅᑕᖓ.  

31. ᑖᒃᑯᐊ ᕿᒥᕐᕈᐃᔨᑦ ᑲᑎᒪᔨᖏᑦ ᐃᓱᒪᒋᔭᖃᖅᖢᑎᒃ ᐊᐅᓚᐅᑏᑦ ᐊᔾᔨᒌᖏᑦᑐᓂᒃ ᐆᒻᒪᖅᑯᓯᐅᕆᓲᑦ 

ᑲᒪᒋᔭᖃᓐᓂᐊᓐᓂᖏᑕ ᓲᓪᓗ ᑐᙵᕕᒋᔮᓄᑦ ᐊᐅᓚᐅᑎᐅᔪᖅ, ᖁᑦᑎᔅᓯᑳᓪᓚᐅᑎᖓᓄᑦ, ᐊᐅᓚᕙᒌᖅᑐᑦ 

ᓇᒃᑎᑦᑕᕆᐊᖃᑐᐃᓐᓇᖅᑐᑦ ᐊᓯᖏᓪᓗ, ᐱᐅᓛᖑᔪᒥᒃ ᐊᖅᑭᔅᓯᒪᔭᕆᐊᖃᓲᑦ ᓯᕗᓂᐊᓅᖓᔪᒥᒃ ᐸᓐᓇᐆᑎᓕᐅᕆᓗᑎᒃ 

ᐃᓱᒪᒋᔭᖃᖅᑐᒥᒃ ᐊᑭᑐᓗᐋᕌᓗᖏᑦᑐᓂᒃ ᑲᑎᖅᓱᐃᔪᓐᓇᖅᑐᓂᓪᓗ ᐅᑏᓐᓇᓲᑦ ᐆᒻᒪᖅᑯᓯᐅᕆᔭᖏᓐᓄᑦ 

ᑐᖅᑯᐃᕝᕕᔅᓴᓄᓪᓗ ᓴᓇᔭᐅᓗᐊᖅᑐᓄᑦ. ᕿᒥᕐᕈᐃᔨᑦ ᑲᑎᒪᔨᖏᑦ ᓱᓕ ᓴᖅᑭᕝᕕᐅᓯᒪᖏᑦᑐᑦ ᐆᒻᒪᖅᑯᑎᓕᕆᔨᒃᑯᓐᓂᑦ 

ᑖᒃᑯᐊ ᐋᖅᑭᐅᒪᓂᖏᑦ ᐊᐅᓚᐅᑎᖏᑕ ᓇᐄᓴᐅᑎᒃᑯᑦ ᓈᒻᒪᒃᑐᓕᐅᑎᖏᑦ ᐱᔭᕇᖅᓯᒪᔭᐅᓂᖏᑕ ᐊᑭᑐᓗᐋᕌᓗᖁᓇᒍ 

ᓴᓇᔭᐅᓂᖓ ᐊᐅᓚᐅᑎᖃᕝᕕᐅᑉ ᐱᖃᐅᓯᑎᓗᒋᑦ ᓴᓇᔭᐅᓂᐊᓄᑦ ᐊᐅᓚᓂᐊᓄᓪᓗ ᐊᑭᖏᑦ. 

 

32. ᐃᓱᒪᒋᓪᓗᒋᑦ ᑖᒃᑯᐊ ᓇᓚᐅᑦᑖᕆᔭᑦ ᐊᑭᓪᓗᐊᕆᔭᖏᑦ ᐆᒃᑐᕋᖅᑕᐅᔪᒧᑦ ᐃᓱᒪᔅᓴᖅᓯᐅᕈᑦ 2, ᕿᒥᕐᕈᐃᔨᑦ ᑲᑎᒪᔨᖏᑦ 

ᐅᔾᔨᕆᔭᖃᖅᖢᑎᒃ ᐆᒻᒪᖅᑯᑎᓕᕆᔨᒃᑯᑦ 3ᐅ ᐊᒻᒪᓗ ᐊ), ᐊᑭᖓᓄᑦ ᓇᐄᓴᐅᑏᑦ ᑖᔅᓱᒧᖓ ᖁᓪᓗᖅᑑᑉ 

ᐊᐅᓚᐅᑎᖃᕝᕕᔅᓴᖓᓄᑦ (ᐊᑭᖃᓐᓂᐊᕋᓱᒋᔭᖅ $31,400,000.00 ᑲᑎᓕᒫᓪᓗᒍ ᐆᒻᒪᖅᑯᓯᐅᕆᔪᔅᓴᖅ 2600 MW) 

ᑐᙵᕕᖃᖅᑐᕕᓂᖅ ᐊᔾᔨᓪᓗᐊᖓᓄᑦ ᐊᐅᓚᐅᑎᖃᕝᕕᖓᓄᑦ ᑭᙵᓃᑦᑐᒧᑦ. URRC ᐆᒻᒪᖅᑯᑎᓕᕆᔨᒃᑯᑦ 6, 

ᑐᑭᓯᒋᐊᕈᑦ 1 ᓇᓗᓇᐃᕆᓪᓗᓂ ᐅᓪᓗᒥ ᐊᑭᓪᓗᐊᕆᔭᖓ ᑭᙵᐃᑦ ᐊᐅᓚᐅᑎᖃᕝᕕᐊᑕ $28,900,000.00. 

 

33. ᕿᒥᕐᕈᐃᔨᑦ ᑲᑎᒪᔨᖏᑦ ᐅᔾᔨᕆᔭᖃᖅᖢᑎᒃ ᐃᓗᐊᒍᑦ URRC ᐅᓂᒃᑳᖏᑦ 2011-03 ᑲᑎᒪᔨᑦ ᐊᑐᓕᖁᔨᓂᖏᑕ 

ᐊᖏᖅᓯᓂᒻᒥᒃ ᓴᓇᔭᐅᓂᐊᓄᑦ ᐊᐅᓚᐅᑎᖃᕝᕕᐅᑉ ᑭᙵᓂᑦ ᐊᑭᖃᓪᓗᓂ $12,600,00.00 ᑲᑎᓕᒫᓪᓗᒋᑦ ᐊᐅᓚᐅᑏᑦ 

ᐊᑐᕈᑎᒃ ᑎᑭᐅᒪᓗᑎᒃ 2800 kW. ᕿᒥᕐᕈᐃᔨᑦ ᑲᑎᒪᔨᖏᑦ ᐅᔾᔨᕆᔭᖃᖅᖢᑎᒃ ᐊᑭᑦᑐᕆᐋᓐᓂᖓᑕ ᓴᓇᔭᐅᓂᐋᑕ 

ᐊᖏᖅᑕᐅᓂᐊᓂᒃ ᑭᙵᐃᑦ ᐊᐅᓚᐅᑎᖃᕝᕕᐊᑕ ᓴᖅᑭᑦᑐᕕᓂᒻᒧᑦ ᐆᒃᑐᖅᑐᑦ ᐊᑭᓪᓚᑦᑖᖓᓄᑦ, ᑖᓐᓇᓗ, ᒪᓕᒃᖢᓂᐅᒃ, 

ᓴᖅᑭᒃᑭᓪᓗᓂ ᓂᕆᐅᒋᔭᐅᔫᑉ ᑮᓇᐅᔭᖅᑑᑎᔅᓴᖏᓐᓄᑦ ᑖᔅᓱᒧᖓ ᖁᓪᓗᖅᑑᑉ ᐊᐅᓚᐅᑎᖃᕝᕕᔅᓴᖓᓄᑦ, 

ᐊᖏᔪᑲᓪᓛᓘᒻᒪᑦ. ᕿᒥᕐᕈᐃᔨᑦ ᑲᑎᒪᔨᖏᑦ ᓱᓕ ᓴᖅᑭᕝᕕᐅᓯᒪᖏᑦᑐᑦ ᐅᓂᒃᑳᓂᒃ ᐃᑲᔪᐃᒐᔭᖅᑐᓂᒃ ᐊᖏᔪᐋᓗᒻᒥᒃ 

ᐊᑭᑦᑐᕆᐊᕆᔾᔪᑎᓂᒃ ᐱᖁᑏᑦ ᓴᓇᔭᐅᓂᖏᓐᓄᑦ ᐊᐅᓚᐅᑎᖃᕝᕖᑦ ᐅᖃᐅᓯᐅᔪᓄᑦ ᖁᓛᒍᑦ ᐸᐅᓇ. 

 
34. ᐱᔾᔪᑎᒋᓪᓗᒋᑦ ᐊᑭᒋᔭᖏᑦ, ᕿᒥᕐᕈᐃᔨᑦ ᑲᑎᒪᔨᖏᑦ ᐅᔾᔨᕆᔭᖃᖅᖢᑎᒃ ᐆᒻᒪᖅᑯᑎᓕᕆᔨᒃᑯᑦ ᐃᓱᒪᒋᔭᖃᖏᑦᑎᐋᖅᑐᑦ 

ᑮᓇᐅᔭᓂᒃ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ ᐊᑖᒍᑦ ᑲᓇᑕᐅᑉ ᐅᑭᐅᖅᑕᖅᑐᒧᑦ ᐆᒻᒪᖅᑯᓯᕆᓂᒻᒧᑦ ᑮᓇᐅᔭᖏᑕ ($175 

ᒥᓕᐊᓐ) ᐊᑐᐃᓐᓇᐅᔪᓐᓇᖅᑐᑦ ᐊᑭᓖᔾᔪᑎᖏᓐᓄᑦ ᑭᖑᕝᕖᓇᓱᓪᓗᑎᒃ ᐱᑐᖄᓗᓐᓂᒃ ᐊᐅᓚᐅᑎᖃᕝᕕᓂᒃ ᐊᒻᒪᓗ 

ᐃᓚᐅᖅᓯᓂᒻᒥᒃ ᐃᑏᓐᓇᓲᑦ ᐆᒻᒪᖅᑯᓯᓕᐅᕆᔭᖏᓐᓂᒃ ᑐᖅᑯᐃᕝᕕᖏᓄᓪᓗ.  

 

35. ᐃᓱᒪᒋᔭᐃᓐᓇᕆᓪᓗᒋᑦ ᑕᑉᐱᒃᑯᐊ, ᕿᒥᕐᕈᐃᔨᑦ ᑲᑎᒪᔨᖏᑦ ᐊᑐᓕᖁᔨᕗᑦ, ᐆᒻᒪᖅᑯᑎᓕᕆᔨᒃᑯᑦ ᐱᔭᕆᐋᖃᖅᑎᑕᐅᓗᑎᒃ 

ᐃᒻᒥᒃᑰᖅᑐᒧᑦ ᕿᒥᕐᕈᐃᔾᔪᑖᓂᒃ ᑲᔪᓯᑦᑎᐊᕈᓐᓇᓐᓂᐋᓄᑦ ᐊᑐᕈᒪᔮ, ᑖᒃᑯᓇᓂ ᓂᕈᐊᖅᑕᖓᓂ ᐊᓯᖏᓅᖓᔪᓪᓘᓐᓃᑦ 

ᓴᓇᔪᒪᓂᕆᔭᖏᓄᑦ ᐃᓱᒪᓕᐅᕆᓯᒪᔭᖏᓄᑦ ᑭᖑᕝᕖᓂᐊᖅᑐᖅ ᐊᐅᓚᐅᑎᖃᕝᕕᐊᓂᒃ ᖁᓪᓗᖅᑑᑉ ᐊᔪᖅᑎᑦᑎᒐᔭᖏᑦᑐᖅ  

ᐅᐃᒍᔭᖃᓐᓂᒻᒥᒃ ᐅᑏᓐᓇᓲᑦ ᐆᒻᒪᖅᑯᓯᐅᕆᔭᖏᓄᑦ ᑲᔪᓰᓐᓇᕈᓐᓇᓪᓗᑎᒃ ᐊᐅᓚᓂᓕᒫᖏᒍᑦ ᐊᑭᑭᓐᓂᖅᓴᒥᒃ 

ᓴᖅᑮᔪᓐᓇᖅᑐᑦ.  ᑖᓐᓇ ᖃᐅᔨᓴᐃᓂᖓ ᐃᓱᒪᒋᔭᖃᖃᓯᐅᑎᓗᓂ ᐅᑯᓂᖓ ᑎᑎᕋᖅᑕᐅᔪᓂᒃ, ᑭᒡᓕᖃᖅᑎᑕᐅᖏᓪᓗᓂ 

ᑖᒃᑯᓄᖓ:  

 

● ᐊᑐᕋᔅᓴᓕᐊᖑᔪᑦ ᐱᐅᓛᖑᔪᒥᒃ ᐊᑐᐃᓐᓇᕈᐃᓂᒻᒥᒃ ᐆᒻᒪᖅᑯᑎᓕᐊᓂᒃ ᖁᓪᓗᖅᑑᒻᒥ ᐊᑐᕈᓐᓃᕋᓱᑉᐸᓪᓕᐊᓗᑎᒃ 

ᐅᖅᓱᐋᓗᐃᑦ ᐆᒻᒪᖅᑯᓯᓕᐅᕈᑎᖏᓐᓂᒃ ᐃᓱᒪᒋᖃᓯᐅᑎᓗᒋᓪᓗ ᐊᓯᔾᔨᐆᑎᓕᖅᑐᑦ ᐊᕙᑎᑦᑎᓐᓂ 

ᐊᖏᓪᓕᕙᓪᓕᐊᔪᓪᓗ ᐅᑏᓐᓇᓲᑦ ᐆᒻᒪᖅᑯᓯᓕᐊᖏᓄᑦ, ᐊᖏᓪᓕᒋᐊᓪᓗᒋᑦ ᐃᓯᕈᓐᓇᐅᑏᑦ NDV, ᐅᓄᖅᓯᒋᐊᓪᓗᒋᑦ 

ᕚᑐᒨᖅᑐᑦ ᓄᓇᓯᐅᑏᑦ ᐃᖏᕐᕋᔭᒃᑎᐅᔪᑦ ᓴᓇᕝᕕᖏᓐᓂ, ᐊᑐᖅᑕᐅᓂᖏᑦ ᓇᔅᓯᐅᔨᔾᔪᑏᑦ ᕿᑎᖓᓃᑦᑐᓪᓗ 

ᑐᖅᑯᐃᕝᕕᖏᑦ ᐊᓯᖏᓪᓗ ᖃᕆᓴᐅᔭᒃᑯᑦ ᑲᑎᖅᓱᐃᔾᔪᑏᑦ ᐆᒻᒪᖅᑯᓯᐅᕆᔭᐅᔪᑦ ᓇᓕᒧᒌᒍᑎᖏᓐᓄᑦ ᐱᖃᓯᐅᑎᓪᓗᒋᑦ 

ᖃᕆᓴᐅᔭᓖᑦ ᐅᑎᖅᑕᕋᐅᑏᑦ ᐊᒻᒪᑦᑕᐅᖅ ᐃᒻᒥᒃᑯᑦ ᓇᐃᓴᐅᓲᑦ ᐱᖁᑎᔾᔪᐊᖏᑦ AMI; 

● ᐱᐅᓛᒃᑯᑦ ᐋᖅᑭᐅᒪᓗᑎᒃ ᐊᒃᑎᒋᓂᖏᑕᓗ ᐊᐅᓚᐅᑏᑦ ᐅᖅᓱᐋᓗᒻᒨᖅᑐᑦ ᑲᔪᓰᓐᓇᕈᓐᓇᖁᓪᓗᒋᑦ ᐊᑭᖏᓪᓗ 

ᐃᓱᒪᒋᓗᒋᑦ ᖃᓄᐃᑦᑑᓂᖏᑕᓗ ᐊᔾᔨᒌᖏᑦᑑᓂᖏᓪᓗ ᐆᒻᒪᖅᑯᓯᓕᐅᕈᑎᖏᑦ ᐊᒻᒪᑦᑕᐅᖅ ᖃᓄᐃᑦᑐᒥᒃ 

ᐱᓕᕆᐋᖃᓲᖑᓂᖏᑦ ᐊᐅᓚᐅᑏᑦ; 

● ᐊᖅᑯᑎᒋᔭᔅᓴᑦ ᐱᐅᓛᖑᔪᒥᒃ ᓴᓇᔭᐅᒪᓂᖓᓄᑦ ᑮᓇᐅᔭᖏᑦ ᐊᖅᐸᓯᓛᒥᒃ ᐊᑭᖃᕈᓐᓇᖁᓪᓗᒍ ᓴᓇᔭᐅᓂᖓ 

ᑮᓇᐅᔭᓪᓗ ᐊᑐᑦᑎᐋᓪᓚᕆᖁᓪᓗᒍ ᐃᓕᓴᖅᓯᐅᒪᒐᓗᐊᓪᓗᑎᒃ ᓄᓇᓕᐅᑉ ᖃᓄᐃᑦᑑᓂᕆᔭᖏᓄᑦ 

ᐃᓚᐅᔪᓐᓇᓐᓂᖏᑕ ᐊᑐᕈᓐᓇᓐᓂᖏᓪᓗ ᓄᓇᓕᒻᒥ ᑳᓐᑐᕌᖃᕈᓐᓇᖅᑐᑦ;  

● ᕿᒥᕐᕈᔭᐅᓗᑎᒃ ᖃᓄᑎᒋ ᑮᓇᐅᔭᒥᒃ ᐅᑎᕈᓐᓇᖅᑐᖃᒻᒪᖔᑦ ᐊᑐᐃᓐᓇᐅᔪᓂᒃ ᑕᒪᒃᑯᓄᖓ ᐊᑖᒍᑦ ᑲᓇᑕᐅᑉ 

ᐅᑭᐅᖅᑕᖅᑐᒧᑦ ᐆᒻᒪᖅᑯᓯᕆᓂᒻᒧᑦ ᑮᓇᐅᔭᖏᓂᑦ ᐅᑎᖅᑎᑕᐅᓗᑎᒃ ᖁᓪᓗᖅᑑᑉ ᐊᐅᓚᐅᑎᖃᕝᕕᔅᓴᖓᑕ 

ᑭᖑᕝᕕᖅᑕᐅᓂᖓᓄᑦ ᐊᑭᒋᔭᖏᓐᓂᒃ.  

5.0 ᐊᑐᓕᖁᔭᖓᑦ ᐊᑭᓕᒐᔅᓴᓄᑦ ᕿᒥᕐᕈᐃᔨᒃᑯᑦ 

36. ᑖᒃᑯᐊ ᐃᓱᒪᒋᔭᐃᓐᓇᕆᓯᒪᓪᓗᑎᒍᑦ ᑎᑎᕋᐅᓯᕗᑦ, ᕿᒥᕐᕈᐃᔨᑦ ᑲᑎᒪᔨᖏᑦ ᐊᑐᓕᖁᔨᕗᑦ ᑎᑎᕋᖅᓯᒪᔭᒥᓐᓂᒃ ᐅᑯᓂᖓ:  

● ᑖᓐᓇ ᐊᖏᔪᖅ ᐱᖁᑎᔾᔪᐊᖅ ᓴᓇᔭᐅᓂᖓᓄᑦ ᐱᔪᓐᓇᐅᑎᖓ ᓄᑖᒧᑦ ᐊᐅᓚᐅᑎᖃᕝᕕᒻᒧᑦ ᖁᓪᓗᖅᑑᒻᒥ 

ᐊᖏᖅᑕᐅᖁᓪᓗᒍ, ᐊᑐᓕᖁᔨᓂᖃᓪᓗᓂ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐱᔭᕇᖅᓯᓗᑎᒃ ᖄᒃᑲᓐᓂᐊᒍᑦ 

ᑲᒪᑦᑎᐊᕈᑏᑦ ᐊᖅᑯᓵᕆᐊᖃᓲᖏᓐᓂᒃ ᐅᓂᒃᑳᕆᔭᐅᔪᑦ ᑎᑎᕋᖅᓯᒪᔫᑉ 35 ᐃᓗᐊᓂ ᓯᕗᓂᐊᒍᑦ 

ᓴᓇᔭᐅᒋᐊᖏᓐᓂᐊᑕ ᑖᓐᓇ ᐊᒻᒪᓗ ᐊᓯᔾᔨᐆᑎᔪᖃᕈᓂ ᓴᓇᐅᒪᓂᐊᑕ ᑎᑎᕋᐅᔭᒑᓄᑦ ᐊᒃᑎᒋᓂᖓᓗ 

ᓈᒻᒪᒃᑯᓂ, ᐅᓂᒃᑳᕆᓂᐊᓪᓗᒍ ᐊᑐᕈᒪᔭᓂ ᐃᓱᒪᓕᐅᕆᔾᔪᑦ ᐊᑭᓕᐅᑎᔅᓴᖏᓪᓗ ᕿᒥᕐᕈᐃᔨᑦ ᑲᑎᒪᔨᖏᓄᑦ 

ᑐᑭᓯᐅᒪᔾᔪᑎᒋᓂᐊᖅᑕᖏᓐᓄᑦ ᒥᓂᔅᑑᑉ ᑲᒪᒋᔭᖃᖅᑑᑉ.  

● ᑕᒪᓐᓇ ᐊᑑᑎᖃᑦᑎᐊᓐᓂᖓ ᓴᖅᑭᑦᑑᑉ ᓴᓇᔭᐅᓂᓪᓚᑦᑖᖓᑕ ᐊᑭᑐᓂᖓ ᑮᓇᐅᔭᑎᒍᑦ ᕿᒥᕐᕈᔭᐅᑦᑎᐊᓪᓗᓂ 

ᑕᐃᑲᓂ ᓴᓇᔭᐅᓂᔅᓴᖓᑕ ᐊᑭᖓ ᐃᓚᔭᐅᓂᐊᓕᕈᓂ ᐊᑭᓕᖅᓱᐄᔨᑦ ᐊᑭᓕᒐᔅᓴᖏᑕ ᐊᑭᖓᓄᑦ.  

 

37. ᓇᓪᓕᐊᑐᐃᓐᓇᑦᑎᐊᖅ ᑎᑎᕋᖅᓯᒪᔪᒦᑦᑐᖅ ᐅᕙᓂ ᐅᓂᒃᑳᒥᒃ ᐊᔪᓕᖅᑎᑦᑎᔮᖏᑦᑐᖅ ᕿᒥᕐᕈᐃᔨᑦ ᑲᑎᒪᔨᖏᓂᑦ 

ᐃᓱᒪᒋᔭᖃᒃᑲᓐᓂᕆᐊᖓᓂᒃ ᓴᖅᑭᑕᐅᔪᓂᒃ ᑕᑯᓇᖁᔭᐅᔪᓂᒃ ᐱᔾᔪᑎᖃᖅᑐᑦ ᐆᒻᒪᖅᑯᑎᓕᕆᔨᒃᑯᓐᓂᒃ.   

 

 
ᑭᒡᒐᖅᑐᐃᖅᖢᒋᑦ 

 

    ᐆᒻᒪᖅᑯᑎᑦ ᐊᑭᓕᒐᔅᓴᖏᓄᑦ ᕿᒥᕐᕈᐃᔨᑦ ᑲᑎᒪᔨᖏᑦ ᓄᓇᕘᒥᑦ 

       
 

      ᐅᓪᓗᖓ: ᓄᕙᒻᐸ 29, 2017 

         ᐋᓐᑕᓂ ᕋᐅᔅ 

         ᐃᒃᓯᕙᐅᑕᖅ 

